
ክል አርቦዕ እብ ትግራይት ለትፈግር ሳምንታይት ጀሪደት

መስር፡ ሩአሳእ ኤረትርየ፡ መስር፡ ሱዳን ወሱማል ህድግ ወደው
ሩአሳእ ኤረትርየ፡ መስር፡ ሱዳን 

ወሱማል እት ዮም 4 ኦክቶበር እት 
መዲነት አልዐለሜን-መስር ህድግ 
ወደው። 

እብ አሳስ ዐዙመት ርኢስ 
ዐብደለፈታሕ አልሲሲ፡ ዮም 4 
ኦክቶበር እት መዲነት አልዐለሜን-
መስር ናይ ሕበር ህድግ ለወደው 
ሜርሐት ኤረትርየ፡ መስር፡ ሱዳን 
ወሱማል፡ እት ሓድር ተየልል 
መንጠቅት ወዓለም፡ መደቃብ እት 
ፍንጌ ድወሎም ለገብእ ተዓዉን እት 
መጃላት ስያሰት፡ እቅትሳድ ወተጃረት 
ሀድገው።

ርኢስ ኢሰይያስ አፍወርቂ፡ ርኢስ 
ዐብደልፈታሕ አልሲሲ፡ ጄኔራል 
ዐብዱልፈታሕ አልቡርሃን ወርኢስ 
ሐሰን ሼኽ መሕሙድ እተ እግሉ 
ወደው ህድግ፡ መስኩበት ወሰደይት 
መንጠቀት፡ እት ሕሽመት ወመብደእ 
እድንያይ ቃኑን ክም ለአተርክዝ እት 
ሸረሖ፡ ስያደት፡ እስትቅላል ወዉሕደት 
ድወ’ለ መንጠቅት እግል ልትሐሸም፡ 
እብ ለትፈናተ አስባብ እት ሽኡን ከርስ 
ለገብእ መትኣታይት እግል ልትወርኬ፡ 
ትፋሀመው።

መስኩበት መንጠቀት እግል 

ትትአከድ’መ፡ ለሜርሐት ጅህድ ሕበር 
እንዴ ገብአ፡ እግል ዐማር ወመትቀዳም 
ዳይም አርደት እንዴ ትኸለቀት፡ 
ዉሕደት አህዳፍ ወናይ ሕበር ሩእየት 
እት ወግም እንዴ አቴት፡ ዐላቃት 
ገባይ’ለ ድወል እግል ትተረድ ምሁም 
ክምቱ ሸርሐው።

ርኢስ ኢሰይያስ፡ ርኢስ አልሲሲ፡ 
ጄኔራል አልቡርሃን ወርኢስ ሐሰን 
እት ደንጎበ፡ ተእዪዶም እግል ሐቴ 
ሱዳን ወእብ ናይ ሱዳን ማርሒት 
ወምልክየት ለገብእ በራምጅ ስያሰት 
አከደው።

እግል ዉሕደት ወስያደት 
ፈደራልየት ጅምሁርየት ሱማል ለቦም 
ተእዪድ እት ወደሖ፡ እት ሽኡን 
ከርሰ ለገብእ መትኣታይ ወእግል 
‘ሱማሊላንድ’ከብቴ ሂበት ክም 
ልትቃዎሙ ወወጠንያይ መአሰሳተ 
እግል ልደቀብ ክም ከድሞ ሐበረው።

እት ደንጎበ ህዬ፡ እግል መብደእ 
ተሕሪር ሐረከት በሐር ክም ለአይዶ 
ወእዳረት በሐር ቀየሕ እግለ 
ለትሓደዳሀ ድወል ሌጠ ክም ከስስ 
እት ወደሖ፡ ሕድ ለሸብህ ህድግ እት 
ፍንጌ አርብዒተን ለድወል እግል 
ልተላሌ አትፈቀው።

ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 40 ሰነት ዕልብ 40 አርቡዕ 07 ኦክቶበር 2026አርቡዕ 07 ኦክቶበር 2026

ርኢስ ኢሰያስ ዲብ መስር ለወደየ ናይ ሽቅል ዝያረት እንዴ አትመመ አቅበለ
ርኢስ ኢሰያስ አፈወርቂ፡ እብ 

ዐዙመት ርኢስ ዐብደልፈተሕ 
አልሲሲ ዲብ መስር ለወደየ ናይ 
ሰለስ አምዕል ዝያረት ሽቅል እንዴ 
አትመመ ዮም 6 ኦክቶበር ሳዐት 
12፡30 አድህር አቅበለ።

ርኢስ ኢሰያስ ዲብ መስር 
ዲብለ ጸንሐ እቱ ወክድ፡ እብ 
ክሱስ ሓድረት ሓለት መንጠቀት 
ወዐለም፡ ናይ ሕበር አምን 
ወመስኩበት፡ ክምሰልሁመ ናይ 
ሸራከት ተዓውን ወመትሰዳዳይ 
ዲብለ ሀድገ፡ ዲብ ዮም 4 ኦክቶበር 
ዲብ መዲነት አልዓለሜን ዲብለ 
ገብአ ናይ ጎማት ወዕለ ሜርሐት 
ኤረትርየ፡ መስር፡ ሱዳን ወሶማል 
ሻረከ።

ለሜርሐት፡ ፍንጌ ድወሎም 
ለገብእ ናይ ስያሰት፡ እቅትሳድ 
ወትጃረት መትሰዳዳይ እግል 
አደቃብ ናይ መንጠቀት መስኩበት 
እግል አከዶት፡ ናይ ሕበር ጸገም 
ክምሰል ለሀሌ፡ እግል ዳይመት 
ሰላም ወዐቦት ውጡይ አዋይን 
ከሊቅ፡ ዲብ አታማም ወመቅሬሕ 
ለልትሰተት እቅትሳድያይ፡ ናይ 
ትጃረት ወዓዳት ዕላቃት አደቃብ፡ 
ክምሰልሁመ አህዳፍ ወናይ ሕበር 
ሩእየት  ዲብ ወግም እንዴ  አተ 
ዕላቃት ናይለ ድወል አዳቃብ 

ምህም ክምቱ ፈሀመው።
እሊ ወዕለ እሊ፡ አተላላይ ናይለ 

እብ ለትፈናተ አሽካል ገብእ ለዐለ፡ 
እግለ ፈይሐ አግዋርነ በህለት 
መንጠቀት በሐር ቀየሕ፡ ከሊጅ 

ዐደን፡ ከርሊጅ ዐረብ ወመዳንን 
ኒል ለከምክም ናይ ጎማት ልቃኣት 
ቱ ለዐለ።

እምበል እሊ፡ ርኢስ እሰያስ፡ 

ዲብ ናይ ክልኢቱ ዕላቃት 
ወመትሰዳዳይ ክምሰልሁመ ናይ 
ሕበር አሀምየት እተ ቡ ቅደይ፡ 
እብ በንበኑ ምስል ርኢስ መስር 
ዐብደልፈተሕ አልሲሲ፡ ርኢስ 

መጅልስ ስያዲ ሱዳን ጀነራል 
ዐብደልፈተሕ አርቡርሃን ወርኢስ 
ጀምሁርየት ሶማልየ ሐሰን ሼክ 
መሕሙድ እንዴ ትዋሀጀሀ 
ሀድገ።



ርኢስ ኢሰያስ አፍወርቂ፡ ምስል ርኢስ መስር ሀድገ
ርኢስ ኢሰይይያስ አፍወርቂ 

ወርኢስ ዐብደልፈታሕ አልሲሲ 
እት ዮም 3 ኦክቶበር እት መዲነት 
ሐዳስ አልዓለሜን፡ እት ተጠዉር 
ዐላቀት ኤረትርየ ወመስር፡ 
መንጠቀት ወዐለም፡ ክምሰልሁመ 
እት ናይ ሕበር አሀምየት ለቡ 
ብዕድ ቅደይ እቱ ለረከዘ ህድግ 
ርሒብ ወደው።

እተ ህድግ፡ ርኢስ ኢሰይያስ፡ 
ተጠውራት መንጠቀት እበ 
ከስስ፡ ስያደት ወዉሕደት 
ድወል ሕሽመት እግል ልርከብ፡ 
ክምሰልሁመ ኢመትኣታይ እት 
ሽኡን ከርስ እተ ልብል መብደእ፡ 
ኤረትርየ ወመስር ሩእየት 
ዋድሐት ወሕድ ለሸብህ መባጥር 
ክምሰልበን እት ሸርሕ፡ ርኢስ 
አልሲሲ እግል ተጠዉር ዐላቀት 
ክልኢተን ለድወል ኤረትርየ 
ወመስር፡ መዓወነት እት ለትፈናተ 
መጃላት፡ እግል መሳልሕ ክልኢቱ 

ለድወል ወገባይል እበ ትከድም 
ገበይ እብ ጀሀት ዐዱ ለሀሌት 
ንየት እብ ድግማን ምን አከደ 
ሐምዴ ቀደመ።
ርኢስ አልሲሲ እብ ተረቱ፡ 

መስር ምስል ኤረትርየ ለባተ 
ተእሪካይት ወእስትራቲጅያይት 
ዐላቀት፡ መትሐሳር ዛይድ 
ክም ለሀይበ እት ሸርሕ፡ እት 
ሙስተቅበል እትለ ዐላቀት ሰኔት 

ለአተርከዘ ፈዓልየት መሻርዕ 
ዐማር ወሸራከት እቅትሳድ አግደ 
እተ አውለዊየት ለልትሀየቡ 
መጃላት እግል ልትአከድ ዝያድ 
ክም ልትከደም ሸርሐ።

እተ ህድግ እብ ጀሀት ኤረትርየ 
መስኡል ሽኡን እቅትሳድ አሰይድ 
ሐጎስ ገብረሂወት ወወዚር ስናዐት 
ወእቅትሳድ አሰይድ ነስረዲን 
መሐመድ ሳልሕ፡ እብ ጀሀት 
መስር ህዬ ወዚር ካርጅየት 
ወእድንያይ ተዓዉን ዶክቶር 
በድር ዐብደልዓጢ ሓድራም 
ዐለው።

እሊ ክእነ እት እንቱ፡ ርኢስ 
ኢሰይያስ፡ እት ዮም 4 ኦክቶበር 
እት መዲነት ሐዳስ አልዐለሜን 
ለገአ፡ እት ናይ ሕበር መስኩበት 
ክምሰልሁመ ሸራከት ተዓዉን 
እቱ ህድግ ለወዴ ወዕለ ሜርሐት 
ድወል ሻረከ።
እሊ ወዕለ እሊ፡ አተላላይ 

ናይለ እብ ለትፈናተ ሸክል ገብእ 
ለጸንሐ፡ እተ ፈይሐ ሕዱድነ 
በህለት በሐር ቀየሕ፡ ከሊጅ ዐደን፡ 
ከሊጅ ዐረብ ወኒል ለገልብብ 
እጅትማዓት ቱ።

ለኣይክ ኤረትርየ ወአሜሪከ እግል ህድግ ለአመሕብሮ
ወዚር ካርጅየት ኤረትርየ 

አሰይድ ዑስማን ሳልሕ ለመርሑ 
ልኡክ ኤረትርየ፡ ምስል ናእበት 
ስክርቴረት ቅስም ሽኡን ካርጅየት 
አሜሪከ እት ጋራት ስያሰት ኣሊሴን 
ሁኬር፡ ክምሰልሁመ ምስል ሴድያይ 
ስክርቴር እት ሽኡን አፍሪቀ ፍራንክ 
ጋርስየ ወብዕዳም መስኡሊን ናይለ 
ቅስም  ትሉሉይ እጅትማዓት ወደ።

እትሊ ሐቆ ረፍዕ ናይለ እብ 
አሜሪከ ለትቀረረ መንዕ እት 
ኤረትርየ እግል ሰልፍ ኢነት ለገብአ 
እጅትማዕ፡ ወዚር ዑስማን እተ እግሉ 
ቀደመ ንቃጥ፡ እሊ ህድግ እሊ 
አብጸሖት ልእኮታት ርኢስ ኢሰይያስ 
አፍወርቂ ወርኢስ ዶናልድ ትራምፕ 
ገብእ ለሀለ ህድግ ክምቱ እት ወድሕ፡ 
እዳረት ርኢስ ትራምፕ እግለ ቀደም 
እለ እብ እዳረት ባይዴን ለትቀረረ 
በረ ምን ቃኑን ላቱ መንዕ እት 
ኤረትርየ ምን ትረፈዐ ለልትሐመድ 
ወለ ለአትናይት ክምቱ እት ሸርሕ፡ 
እሊ ሰልፋይ እጅትማዕ እት ዐላቃት 
ክልኢተን ለድወል ምዕራፍ ሐዳስ 

እግል ልክሰት ለቡተ ሰእየት ሸርሐ።

ወዚር ዑስማን ሳልሕ እተ እግሉ 
ቀደመ ንቃጥ፡ ንየት ኤረትርየ 
እት ፍንጌ ክልኢተን ለድወል እት 
ሐሸሞት አድሕድ ለረከዘት ሸራከት 
እግል ትትአሰስ፡ እለ ምዕራፍ ሐዳስ 
ለከሰርናሁ አብካት ለትበድል እግል 
ትግበእ፡ ክምሰልሁመ እት ራድኢት 
እንዴ ኢገብእ እት ተጃረት ወክሰአት 
ረአስ ማል አብካት ለትኸልቅ እግል 
ትግበእ ክምተ ወደሐ። 
ወዚር ዑስማን ኤረትርየ እት 

መስኩበት ወሰላም ዶር ሙሁም 
ተአገዴ ክም ሀሌት፡ እት መንጠቀት 
ቀር አፍሪቀ፡ በሐር ቀየሕ፡ ከሊጅ ዐደን 
ወኒል ለሀለየ ድወል፡ እት ሕሽመት 
ስያደት፡ ዉሕደት ወመሳዋት እቱ 
ለረከዘት ዐላቀት እግል ልጠወረ 
ትከድም ክም ሀሌት እት ለሐብር፡ 
አሜሪከ እግል እለ ስያሰት ራትዐት 
እግል ተአይድ፡ ምስል በሐር ቀየሕ 
ለልትሐደደ ድወል ህዬ ሰደይት እተ 
ለሐዝየ እቱ ወቅት ሌጠ ሰደይት 
እግል ቲደ ትፋነ።

ናይበት ስክርቴር ሽኡን ካርጅየት 
አሜሪከ እት ጋራት ስያሰት ኣሊሴን 
ሁኬር እብ ተረተ፡ እሊ ሐቆ ስኒን 
ብዙሕ ገብእ ለህለ ህድግ፡ አሀምየት 
ዛይደት ክምቡ እት ሸርሕ፡ አሜሪከ 
እት ኤረትርየ ቅሩር ለዐለ ናይ በይን 
መንዕ እግል ልትረፈዕ  ለቀረረት እቡ 
አግደ ሰበብ ህዬ፡ ርኢስ ትራምፕ፡ 
እት ናይ ሕበር መሳልሕ ለተአሰሰት 
ሸራከት እግል ትትአሰስ ምነ ቡቱ 
ዐሸም ክም ቱ ወዐላቀት ክልኢተን 
ለድወል እብ ድግማን እግል ተሐሶሴ 
ለአመመት ክምተ ሸርሐት።
ሚስ ኣሊሴን እንዴ አትሌት፡ 

ክም ሰልፋይ ህድግ፡ ለእብ ወዚር 
ዑስማን ለትቀደመ ንቃጥ፡ ምስል 
ኤረትርየ እግል ልህደጎ እቡ ጻብጣሙ 
ለሀለው ንቃጥ ሕድ ሰበት ሸብህ፡ 
ለመፋሀመት ለለአትሐዝዩ ንቃጥ ህዬ፡ 
እተ ተሌ ህድግ እብ ንቃሽ ሕሉል 
እግል ልትባሰር እሉ ክም ቀድር እት 
ትሽርሕ፡ ግረ እለ ህድግ እግል ልግበእ 
እግለ ከስሶም አጅህዘት መምርሕ 
እግል ተሀብ ክምቱ አትአመረት።

ምስል ሴድያያይ ስክርቴር ሽኡን 
አፍሪቀ ሚስተር ፍራንክ ጋርስየ እተ 
ገብአ ህድግ፡ ወዚር ፍራንክ ዐላቀት 

ኤረትርየ ወአሜሪከ ክም በዲረ እግል 
ተአቅብል ክም ልጅህድ፡ ለእብ ጀሀት 
ኤረትርየ ለቀርበ ንቃጥ ህዬ፡ ምስለ 
አሜሪከ ጻብጠቱ ለሀሌት አውለዊያት 
ክም ልትሳኔ ወእብ አዜ መሳደቀት 
ለትገብእ እተ ህድግ ህዬ፡ እት 3 ዐባዪ 
ወሙሁም ቅደይ በህለት ተጃረት፡ 
ክስአት ረአስ ማል፡ ናይ መንጠቀት 
ሰላም ወመስኩበት፡ ክምሰልሁመ 
ለዐንቅፍ ለጸንሐ ቀራራት እብ ህድግ 
ክም ልትባለሕ እግል ልግበእ ወምስል 
ኤረርትርየ እብ ትሉሉይ ህድግ እግል 
ልግበእ ንየት ክምቡ አከደ።

ናይ አቶብየ ለለአስፍ ውዳይ ዐዳወት
ሕኩመት አቶብየ፡ ዲበ አፍገረቱ 

ሸርሕ ሱሕፊ፡ ምስዳር አፍገሮት 
ሰፋረት ኤረትርየ ወድግነ ኤረትርዪን 
ዲፕሎማስዪን አስክ መስኡል 
ሽኡን ተንፊዝየት ወዲብ እትሓድ 
አፍሪቀ ለትየመመው ብዕዳም 
ኤረትርዪን ዲፕሎማስዪን ከም ነስአት 
አትአመረት።
እለ ከብቴ ለአለበ ምስዳር 

ዐዳወት ራትዐት እግል ተአምተስል፡ 
ሕኩመት አቶብየ ኤረትርየ እብ 
ዱቅሪ ወወለት ገበይ ዐዳዋት ወሓዚ 
ሰበብ እግል ትሽኬ ለኢጀረበተ 
አለቡ። እሊ ምንኮር! ለልአተብል 

መትሰልባጥ ቱ።
እተ አማን ምን እንመጽእ፡ 

አቶብያ ተ ለዲበ ሐልፈየ ሰለስ ሰነት 
“ ስያደተ መንገአት በሐር እግል 
ትርከብ፡” ለሰሜተ አጄንደት ዐዳወት 
እግል ተአክድ፡ ሚናት ወስያደት 
ግንራሪብ በሐር ኤረትርየ እግል 
ትውረር፡ ቅሉዕ ወትሉሉይ ሐርብ 
እዉጅ ትተበዕ ወተሐንርግ ለዐለት።
ምን እሊ ቀዋቃል ሰበብ ወኬን፡ 

እንዴ ሐልፈትመ፡ አቶብየ ዲብ 
ኤረትርየ ናይ ጀወ ነዐር እት 
ትአትሳውር “ተቅዪር ንዛም” እግል 
ለአምጽኦ ስሉሓም ኤረትርዪን 

መትቃውመት “ናይ ተቅዪር ንዛም 
ሐሽምት” እት ትብል ለስሜቶም 
ትተሐደር ወተዐንድቅ ክም ዐለት 
ምን ክሉ ስቱር ኢኮን።
እት ክእነ ለመስል ቴለል፡ ኤረትርየ 

እግል ልምጻእ ለቀድር ሸር ምን 
ልትከራዕ እንዴ ስኤት፡ ርሐ ማልከት 
ዐለት። እትሊ ናይ አዜ ቴለል፡ 
ኤረትርየ ምን ነስእ ምስዳር በሊስ 
ወበቲክ ዕላቀት ዲፕሎማስየት ምስል 
አቶብየ ሕርያን ብዕድ አለበ።

 ውዛረት ካርጅየት  ውዛረት ካርጅየት 
1 ኦክቶበር 20261 ኦክቶበር 2026

   አስመረ   አስመረ

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት
* ፋጥነ ኣድም 

 አርተዖት
* ዘህረ ዐሊ

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ዐብደለ መ/ዐሊ (መዐልም)

ገመኔ አንሳይት (ሐየት) ወወአት 
ግዋሬ ሕድ ነብረ ዐለየ ልትበሀል። 
እት ግውርነተን ህዬ፡ እብ ምስንዮት፡ 
ወፍቲ ወሕሽመት አድሕድ እብ 
ግብአተን ክምሰል መሰል ሰኔት 
ልትፈቀደ ዐለየ። ለገመኔ ዕንክር 
አንስ ተወልድ  እት ህሌት ላመ 
ወአት ለገ ተብዐት ዋልደት ዐለት። 
ምስል ህዬ፡ እብ ምስንዮት ወሕሽመት 
አድሕድ፡ ሐቅ ግዋሬ ለራዔ 
ወመናበረት ምስንዮት ልትናበረ 
ዐለየ። ምስንዮተን ወሐሸሞተን እግል 
አድሕድ ወሀ ጀለ!  ለለአብል እግል 
ቅሩብ ወረዪም ቱ ለዐለ።
 ለውላደን ምስል ዐበው ወምስል 

ትረበው። ለወለት ገመኔ (ዕንቃቅ) 
ሰኒ ርሒመት ወሐኒነት እት ገብእ፡ 
ለለገ ወደ ወአት ንኡሽ አቤከ ልግበእ 
ሸራር ወበዐል ነሳይብ እት እንቱ ዐለ። 
ኣንፍ ትከሬት ለሐዜ ወእግል ሱእ 
ልትናፈስ ክምን ኦስ ሱእ ልትሀናፌ 
ወልትሻብብ ቱ ለዐለ።
አምዕል ሐቴ ለገመኔ ወለ ወአት 

ክል ምነን ከናየ ዔለ ሓፈረት። ሐቆ 
ምን ምህመት ሐፍር ከልሰየ ገመኔ 
ለአከይለ መዋዲተ ለገ ትርእዩ ሰበት 
ዐለት እተ ወአት ቅርብ እንዴ ወዴት፡ 
“መለሀይ አነ ወእንቲ እብ ፈደል 
ረቢ ወእንሳንያይ አደብነ ወአክላቅነ፡ 
እብ ምስንዮት ወሕሽመት አሕድ፡ 
ንትናበር ዐልነ ወህሌነ፡፡ ደአም እሊ 
ወልኪ ረቢ ሸሩ ልክለአነ ምስንዮትነ 
ወሰን ግዋሬነ እብ አስባቡ እት 
ብቆት እግል ኢልትከሬ ለአፈርሀኒ 
ህለ። እንቲመ ልብ እግል ትክረይ 
እግሉ ወትንስሕዩ እትፋኔኪ። እለ 
ለእግለ ሓፍራም ህሌነ ዔላነ እግል 
ኢለአርሰሐ ወማየ እንዴ ሐምረገ 
ምስንዮትነ እግል ኢልሐምርግ ተገጊ 
እቱ።” ቴለ ከረአየ እግል ትስመዕ፡ 
አተንሴተ። ለወአት በሊሰ ወረአየ 
እግለ ረአየ ገመኔ ለላአትራሽድ ቱ 
ለዐለ። 
ገመኔ ሐቆ ረአየ እግል ወአት 

ሀበት፡ ጋር ሱግ ሰበት ዐለ እግለ፡ 
እግለ ወአት እብ ውላደ ተፋኔተ 
ወእብ ፍንቱይ ለወልደ አዋይኑ 
ለአፈርሀ ሰበት ዐለ፡ እግል ትትደገግ 
ሰኒ ትፋኔ ተ። ለክልኦት ነአይሽ 
ምስል ልተልሀው ሐቆለ ጸንሐው፡ 
ለገመኔ ተፈርሁ ለዐለት ለገ እግለ 
ወለተ እተ እግለ ሓፍራም ለዐለው 
ዔለ ሀንፈየ። እብለ ህዬ፡ ለርሒመት 
ንእሽ ውላደ ገመኔ ወለ ፍንጌ ክልኤ 
ለግዋሬ ለዐለት ዕላቀት ምስንዮት 
እት ቁሪነ መአከይ ተካሬት። 
ላመ ወአት እብ አስባብ መክሩህ 

ውላደ መስኪነት እት አማነተ 
ክምሰል ትከይን ገብአት። ለለገ 
እት ልስዔ እት እሙ እንዴ መጸአ፡ 
“ይመ ለወለተ ገመኔ ወአነ ንተልሄ 
ሐቆለ ጸንሐነ እንዴ የአምመ እግለ 
ድርክ ክምሰል አበልኩወ፡ እተ 
ዔለ ተሀንፌት ወሞተት’ ክምሰል 
ቤለየ፡ ለወአት ጎማተ ሕይረተ 
እት እንተ፡ “ሐቆ እለ ወዴከ ገደ 
እምከ! ገመኔ ዮመቴ እት ገጸ በጥር 
አለቡ፡ ቅሩብ ልግበእ ወረዪም፡ እግል 
ትቅተለኒቱ” ትቤ ወህተ ወወልደ 

እት እገሮም እት ለሐዙ ምነ ሽብሃት 
ሰኒ አሬመው፡፡ ወዎሮት ምን ስካን 
ቃበት ላቱ ሐረውየ እቱ መጽአው 
ወክትሉ እግል ልግብኦ ተሐሰበቱ፡ 
ላመ ሐረውየ” ሰኒ” ቤለየ ከዋፈቀ 
ምስሎም። 
ለገመኔ ምነ እግሉ ጋይሰት ለዐለት 

ጋር ምኑ ክምሰል አቅበለት ቤተ 
ልግበእ ወቤተ ወአት ሮይ ኢኮን 
ወሕስ መክሉቅ እብ በኑ ጸንሐየ። 
እተ ሽብሃት ኬን ወእንሰር አንገዋጌት፡ 
ዐርገት ወትከሬት፡ ተሐት ወለዐል እት 
ርኢት ወሕብዕት አንጎጌት ወሐዜት፡ 
እት ደንጎበ እተ ዔለ ለእግለ ሓፍረት 
ለዐለት እብ አከይ መዋዲቱ እት 
ውላደ ትፈረሀ ለዐለት፡ እተ ማይተት 
እት እንተ ጸንሐተ። እሊ ስድ እሊ 
ምን ልበ በኬት ወአዚም አቤት፡፡ እብ 
ሐዘን ወግብእ ትበላሼት። እብ ትዕስ 
ወሀመሌሀ እግል ወአት፡ አርወሐተ 
አትዐገበት። ደአም ሐቆ እለ እብ 
አሰር አሰር እግል ሓዚ ወአት 
ወወልደ ተፈረረት። ክልኤ እግረ ህዬ 
አስክ ሐረውየ መርሐያሀ፡፡ ሐረውየ 
ልክየ ወጠናግሆት ገመኔ ክምሰል 
ሰምዐ ለእተ ዐለ ደብዐት ሐጣጡ 
አቤየት፡ እት ወአት እንዴ መጸአ፡ 
“ የለ እሊ መስከብዬ ፈሪጉ፡ እት 
ሞት ኢትካሪኒ ወብቆት፡ ጠናግሆት 
ገመኔ ለአመመአኒ የሀለ ረቢ ቀርብ 
ወሕፍረት ትጨብብ” እት ልብል 
ትወሰየ፡፡ 
ወአት ወወልደ እብ አርወሐት 

አፍግር መካሪት እገሮም እንዴ 
ኢደሉ፡ እት ልስዑ እት አራብ 
በጽሐው። እብ ሐዲስ አዜመ ክትል 
አራብ ገብአው። ምስል አራብ ገሌ 
ምን ወቅት ሐቆለ ወደው፡፡ አዜመ 
ገመኔ አሰሮም ክምሰል ህሌት 
ኣመረው፡፡ አራብ እግል ኢልለኩመ 
ሰበት ፈርሀት፡ “የሀው እት ብቆት 
ኢትካሩኒ ወኖስክም እት ብቆት 
ኢትትካረው፡ ጊሶ ምንዬ ልክየ ገመኔ 
ወጠናግሆተ ልብዬ ከርዩ እግልዬ 
የሀለ። ሬሕ አፍግር ጽንዕት ተ 
ነፈርዬ” ክምሰል ቴሎም  አዜመ 
ሰከዮም አተላለው። 
ወአት መስኪነት ምን ክትል 

እት ክትል እት ትትዐዴ፡ መንገፎ 
አርወሐተ ወአርወሐት ወልደ 
እት ብቆት ትካረው። ምን ሐዲስ 
ተሳስዐው ህተ ወለመክሩህ አከይ 
አደቡ ወልደ። እብለ ስዕየቶም 
እለ እት ሐርማዝ መጸአው። ገሌ 
ምን ወቅት ምስል ሐርማዝ ሐቆለ 
ጸንሐው፡ እብ ምጽአት ገመኔ ክምሰል 
አግረሰ ሐርማዝ እግል ወአት። 
“እብ አስባብኪ እት ብቆት እግል 
ይእትከሬ፡ የለ ጊሶ ምንዬ፡ ምንዬ 
ነፈርዬ! እግልክም ሕጌ እግል እግበእ 
እት እብል እግል ኖሼ እት ኢሰበርዬ 
እግል ይእትከረፍ”” ቤለዮም። እብሊ 
አስባብ እሊ ወአት ወወልደ እት 
ትሉሉይ ሰከይ ወሀረብ ገብአው። 
ወአት እት ተሀርብ ወገመኔ እግለ 
እት ለሀድን ወቅት ሬመ ወቀርበ። 
አዜመ ክትል ሰሬራይ ኦካሳንኪ 

እግል ልግብኦ ቀድረው። ኦካሳንኪ 

ኖዕ ናይ ሰሬራይ ቱ። ኦኮሳንኪ 
ክምእን ቤለየ፡ “እግል ሚ እት 
ትሉሉይ ፈርሀት ወሰከይ ትነብሪ 
ህሌኪ፡፡ ምህሌት እግልኪ ለተአፈርህ፡ 
ወእኪ እት ሰከይ ላትካሬ ሚተ?  
ኖሼ ናይ ደንጎበ ሐል እግል ኢዴ 
እግልክም ቱ? እት ልብል ሐቆለ 
ትሳአለየ፡ “ 
ወአት እት በልስ “አነ አነ በሪ 

ወዴከ እሊ ወልዬ እግሉ ትርኤ 
ወለት ገመኔ እግልዬ እንዴ ሐድገተ 
ከእብ ጋረ ሱግ ጋይሰት እት እንተ 
እት ዔለ ሀንፈየ ከቀትለየ ምነ፡፡ አዜ 
እላተ መርባት ወለተ እግል ትትፈዴ 
እቼ፡ እት ትሉሉይ ንዕያ አሰርዬ 
ተአውሀሌ ህሌት፡፡ እህ አሕ! ካስር 
ልግበእ ለወል እሊ፡ አክሰሬኒ ወእት 
ፈርሀት ዲመ አልዳይም ካሬኒ ሺቅ--
--ሽቅ!” እት ትብል ደግመት እግሉ። 
ሰሬራይ ኦካሳንኪ “አብሽርኪ 

ኢትፍርሂ። ኖሼ ህሌኮ እግልኪ። አነ 
እግል ገመኔ  ለአፈርህ እበ ወአደበ 
ለአጸብጠ እበ ገበይ ሓግል ይህሌኮ፡
፡ በስ እቼ ምጽኢ ከሽባብ ግብኢ 
እግልነ” ቤለየ። ወአት ፋርሐት 
እት እንተ ክትል ሰሬራይ ኦካሳንኪ 
ገበአት፡ ወእት ሐንቴሁ ሐድረት።
ሰሬራይ ኦካሳንኪ እት ትሉሉይ 

መትዳላይ ድድ ህጁም ገመኔ ገብአ። 
እት ሰልፍ ዕንቦበ ሸዋክ ዕጨይ ሕብሩ 
ሰርሰዐሮ ላቱ ከተክትቱ። ሸክል ናይ 
ልብ ንዋይ ለቡ፡ ሕብሩ ሐሜራይ 
እት ቅይሒነ ለነትል አትዳለ፡ ሐቆሁ 
እግል ግራብ እብ ሐሊቡ እግሉ 
አትዳለ፡፡ ከለ ሐሊብ እት ጀፈረ 
ዕንቦበ ከረዩ ምስለ ብዕድ ሓጃቱ። 
ሐቆ መደት ገመኔ ልክያሀ 

ወጥናግሆት አስመዐት። ምን ህለ 
ልትሐዴኒ” ተ ትብል ለዐለት። 
ኦካሳንኪ “አነ ህሌኮ እኪ” እት 
ልብል ትከበተየ። ለግራብለ ደም 
ነሰአ ወእግለ ልበ ረሸ እቡ። “ እለ 
አነ ቀተልኮኪ። አማንዬ ኢኮን? እሊ 
ደምኪ ኢኮን” ቤለየ። 
አዜመ እብለ ዕንቦበ ለሸክል ልብ 

ራስመት እግለ ገመኔ ዘብጠ እቡ።  
ከጽራራት ወደ፡ “ እሊ ልብኪ 
ኢኮን” ቤለየ። ሳልሳይ ዶል እግለ 
ግራበ ሐሊብ ነሰአ፡ እተ ረአሰ ገመኔ 
ሳበረዩ፡ “ከ አነ ረአስኪ ሳበርኮ እሊ 
ኢኮን ሐገንኪ ልትክዔ” ቤለየ። 
እብሊ አስባብ እሊ ሰሬራይ ኦካሳንኪ 
እት ረአስ ገመኔ እግል ልትዐወት 
ቀድረ። 
ምን እለ ወሐር ሰራይር  ኦካሳንኪ 

እት ጀፈር ሐ ወመለሀይ ሐ እንዴ 
ገብአ እንርእዩ።  ክሎም ሰብ ሐ ህዬ 
እግል ፋቀዲቶ ሰሬራይ ኦካሳንኪ 
እት ሐ መሐልከ ሐቆለ ወደ ለናይ 
ሰልፍ ህራረተ አጥባየ፡ እት ምድር 
ለሀሩረ “እግል ዝክረት ኦካሳንኪ ወለ 
ኢልትረሰዕ ወቀዩ ተ” እት ልብሎ። 
ምን እለ ወኬን መአከይ ፍንጌ 

ሐ ወሓዩት አተላሌት። ኦካሳንኪ 
(ጭንረዕ) እግል ልግበእ ቀድር 
ገብእ!? ኮንዶእ ህቱ ቱ ለእት ጀፈር 
ሐ እርእዩ። ህቱ ላተ እግል ደመ 
ልምጸጽ ቱ እንዴ ኢኮን እግል 
መርዒታ ኢኮን።

ልባብ ሰሬራይ ኦካሳንኪ!ልባብ ሰሬራይ ኦካሳንኪ!nn  ተዕሊቅተዕሊቅ
ብልጽግና፡ ምን ወሐል ዲብ ተማስ 
እት ሸዐብ አቶብየ ሐርብ እዉጅ ለሀለ ንዛም ብልጽግና፡ እት ኩሉ 

ድዋራትለ ዱለት እበ አቅረሐየ እሳት፡ አቶብየ ምን ወሐል ዲብ ተማስ 
ሻ’መ ሀለ። እብ ጥራይት ወናይ ፈናታይ ቆምያይት ስያሰት ዱለት 
ለአትራየመ ወዲብ ጅልፈት፡ ደማር ወፈንጨጋር ለካረ ሐሽም፡ እብ 
ምስምሰ ፈሸል ስያሰቱ ክም ሕጋይ እት ሸዐብ አቶብየ ለአጀርዩ ለሀለ 
ጀራይም “ምን ገብእ እዬ” ምነ ልብል ፍክር፡ ለትአስፍ ምስዳር ዲብ 
ነስእ ልትረኤ ሀለ።     
ሀደፍ ናይለ እትለ ሳምን ለነስአየ ዲፕሎማስያይት ምስዳር ትግበእ 

ወለአትጋዝፉ ለሀለ ሸካዊ ዋዴሕ ቱ። ለምሽክለት ናይ ከርስ ቅድየት ክም 
ተ እንዴ አመንከ ሰኣል ሸዐብ እብ ዋጅብ ሕኔት ትበልስ፡ ላዋሽ እደይ 
ድወል ግዋሬ ክም ብእቱ እንዴ አተምሰልከ እት ብዕዳም ማሰሶቱ፡ እብ 
እንክር ብዕድመ፡ ለንዛም እት ሸዐብ አቶብየ ቃርሑ ለሀለ እያድ ነዐር፡ 
ሸክል መንጠቀት እግል አጽበጦቱ ቱ። ምናተ፡ እሊ እግል አቶብየ ምን 
ገወውረ እንዴ ዐዝገ፡ ሰበብ ኢመስኩበት መንጠቀትነ ዋዲሀ ለሀለ ሐሽም፡ 
ብዕዳም እግል ልሽኬ ወጠኖቱ እብ ክሉ መቃዪስ ክቡት ኢኮን።  

- ብልጽግና እብ ናይ ካርጅ ሕየል እንዴ ተአዘዘ፡ እት ረአስ ግዋሬሁ 
ላቱ ሑ ሸዐብ ሱዳን ለአጀርዩ ለህለ ዐገብ፡ እዲነ እብ ግዲደ እብ ደንገሕ 
ትትፈረጁ ለህሌት፡ እግል ላባም አቶብዪን ለአግሀ ደሊል ሳብት ቱ።
- ሐሽም ብልጽግና፡ ዲብለ ሕምብረ እተሓድ አፍሪቀ ላተ አዲስ አበበ 

እንዴ ጀግሐ፡ ሚሳቅ ናይለ መነዘመት እንዴ ሀመሸ፡ ስያደት ሶማል እንዴ 
ኬደ ምስል ሶማሊላንድ እግል ልፈርም ዲቡ ለአመመ ኢቃኑናይ እትፋቅ 
ልሰዕ ደዋቱ ዝ’ፍት ይህሌት።
ዲብነ ዶል ነአቀብል፡ ሐሽም ብልጽግና፡ ዲብ እለን ለሐልፈየ አርበዕ 

ሰነት፡ ዲብለ ረክበዩ ናይ ዐድ ወካርጅ መናሰባት ወወሳእል እዕላም፡ ዲብ 
ረአስ ኤረትርየ ወድዩ ለዐለ ቅሎዕ ወናይ ጋድኦት ፊራሮታት እንዴ ሰምዐ 
ለይተዐጀበ ይዐለ። 

“. . . ገዛፍ እስትራተጅየት ክልኦት ማይ ክጡጣም ህሌነ፡ ናይ ጂኦግራፍ 
አሲሪን እንዴ ገብአነ እግል ንንበር ይእንቀድር፡ አቶብየ በሐር ለሐግለት 
እቡ አዋይን ክቡት ኢኮን፡ ዐሰብ ናይና ተ፡ እስትፍተእ ኤረትርየ፡ ሸዐብ 
አቶብየ ሰበት ኢሰወተ እቱ፡ ቃኑናይ ኢኮን፡ አቶብየ ሕርየት ኤረትርየ 
ኢተዕተርፍ እበ፡ ዲብ ወክድ ሐጪር ሚነት እግል ንምለክ ቱ። ዲብ በሐር 
ቀየሕ ላብድ መርከዝ ዐስከሪ እግል ለሀሌ እግልና ቡ፡ በዓል ኢሬቻ ሰነት 
ሓሪት ዲብ በሐር ቀየሕ እግል ነዐይዱ ቱ፡ 130 ሚልዮን ሸዐብ እት ብነ 
እምበል በሐር እግል ንንበር ይእንቀድር፡ ለአልሀሸ ሸዐብ ቃኑን ኢቀይዱ! 
ውሒዝ እንዴ ገብአነ እግል ንግለዮምቱ፡ ብዕዳም ዲብ ማርስ መሳክብ 
እግል ልጽበጦ ዲብ ልትሐለሞ፡ ሕነ ዲብ ቀደም ዕንታትነ ለህሌት በሐር 
እበ ምን ንትሐለም ሚ ዐገብ ወዴነ፡ ቀድየት ከዛን ህዳሴ እንዴ አትመምነ፡ 
አዜ አስክ በሐር ቀየሕ እግል ነአተጅህ ቱ። ሐምስ ሰነት ታኬነ፡ ምን እሊ 
ወለዐል እግል ነአስብር ይእንቀድር፡ ሐርብ ምስል ኤረትርየ ለኢተርፍ 
ቱ! ቀርበ! ትወለዐ! ቀርሐ! ዴሽ ዲብ ሕዱድ ጽጎዕ ህለ! እሊ ቀሊልቱ! 
ወቅትመ ኢነስእ ምኒነ! ምን ነስእመ ምን ሰለስ አምዕል ኢለሐልፍ! ረዪም 
መሳፋት ለልትሞጠዕ ሚሳይላት ወድሮናት ብነ! እብ ጀሀት ዐሰብ ልግበእ፡ 
እብ እምሐጀር ወሱዳን እንዴ ጣዌነ ክእነ እግል ኒዴ እንቀድር።
ተፋሲል ናይለ ቅዌት ተእሪክ፡ ስያሰት ወቃኑን ለአትሻከተየ ሀላፍቴ 

እንዴ ዘርዘርካመ ኢልትከለስ። አዜመ ምን ገብእ ብልጽግና፡ ለዲብ ሸዐብ 
ትግራይ ህሩሱ ሀለ ሐርብ፡ ምብጣሩ ዐሰብ ክም ተ እምበል ክጅል አግዒሮ 
መትጀሃሩ ለአሰሜዕ ሀለ።  

ሸዐብ ኤረትርየ ሜዛን ለቡ ሸዐብ ቱ። ብዝሓም መትጅህረት ወሰብ-
ትርኢኒ ለረአ ወእብ ተርተረት አስክ ግድፍ ተእሪክ ለሳርሐ ሰበት ቱ፡ 
እት ዐግሎ ቅሎ ወቅርጡጥ እንዴ ኢልትዐዘም፡ እድንያይ ቃኑን እንዴ 
ሐሸመ፡ ርሑ ዲብ ካሽሽ ጻኔሕ ሀለ። ክእነ ለመስል መየምየም ህዬ፡ 
አስክ አየ ክም ዋሌ፡ እብ ሰብር ወፈጣነት ታብዖት ለልአትሐዝዩ ቱ። 
ሰበቡ ብልጽግና፡ እበ እግል ሱዳን ወአቶብየ እት ሐን ተእሲሮም እንዴ 
ኣተው፡ ቀር አፍሪቀ እብ ግዲዱ እግል ልምለኮ ቢልዮናት ዶላራት ልክዑ 
እንዴ ዐለው፡ ክጠቶም ለአቀለዐት ዲቦም ቅዋት ካርጅ ለልትዋሌ ሰበት 
ቱ፡ ፋንጎሕ-ፈጅር ሚ ክም ጠልቦ ምኑ፡ እግል ኖሱ ለደልያመ አለቡ። 
ክምሰልሁ ሰበት ገአ፡ ክመ ዲብ ዲማነ እግል ክሉ ዱሉያም እግል ንጽነሕ 
ምህም ቱ። ታሪክ ህዬ እት መደት ሐጫር ወዲቅ ናይ ሰብ ህንዲዶ 
ዲቡ እግል ልሽሀድ ቱ። ሰበቡ፡ ስያስያይ ሰኣል ገቢል እብ ስለሕ እግል 
ተአስክብ ለልትቀደር ኢኮን። እት ሸዐብ ትግራይ እትብጉሱ ለሀለ ናይ 
በቲክ ሰእየት በርጠጠዕ ህዬ፡ ሄራር ምን ወሐል አስክ ተማስ ሌጣ ቱ። 
“ሸዐብ እብ ሒለት ስለሕ እንዴ አጅገሐኮ እግል አስተዐምሩ እቀድር” 
እንዴ ትቤ ሐሲብ ህዬ፡ እት መቅጠን አልመ እንዴ ትጸዐንከ መትዐዳይ 
ነሀር ለመስል ሕልም-ሽርዑን ሌጣ ቱ!



ሳልሕ ገመዐማርዐማርዐማር

44ገጽገጽ1919ይትይት ሰነት ዕልብ 40 ሰነት ዕልብ 40 አርቡዕ 07 ኦክቶበር 2026አርቡዕ 07 ኦክቶበር 2026

ምዴርየት ዐዲ ቀይሕ ሙስተቅበል ለአንጸረ ካድምምዴርየት ዐዲ ቀይሕ ሙስተቅበል ለአንጸረ ካድም

መአሰሳት ከደማት እጅትማዕየት 
ዲብ ምዴርየት ዐዲ ቀይሕ እበ 
ከስስ ሰልፍ ክሉ ለልትርኤ ከደማት 
ዓፍየት ቱ። እት መዲነት ዐዲ 
ቀይሕ ሐቴ ሙስተሽፈ ወሐቴ 
መጸበሪ ዐመሲ ወአርባዕ ዕያደት 
ዲብ ደዋሒ ለህለ ለከምክም 
መአሰሳት ህለየ። እለን መአሰሳት 
እለን ዶረን ዐቢ ምንማቱ እብ 
ካምል ለምዴርየት ክድመት ዲብ 
ሂበት እንርእየን እት ህሌነ ነዋቅስ 
ህለ። እብ ፍንቱይ እንክር ምውዳቅ 
ጸሓይ ለህለ ዐዶታት መሻክል ናይ 
ከደማት ዓፍየት ሳድፉ ህለ። እሊ 
እግል አርሀዮት ህዬ ውዛረት ዓፍየት 
ሐብሬ እንዴ ተሀየበየ ትከድም እቱ 
ምንማ ህሌት፡ አስክ እለ ላኪን 
እግል ልትበጸሕ ቃድር ለኢህለ 
ባካት ቱ። ዲብ ሙስተቅበል ህዬ 
ምስል ሸዐብ እብ መትፋሃም ዲብ 
አይ ባካት እግል ኩሉ ለልጥዕም 
ክድመት እግል ለሀብ ለቀድር 
ወለ ምን ምዴርየት ወኬን ምን 
ብዕዳት ምዴርያት ለመጽእ እት 
ወግም ለአተ እግል ልግባእ እት 
ሕሳብ ህለ። አስክ ህቱ ልትበጸሕ 
ህዬ እብ አጋር ሐካይም ወወካይል 
ዓፍየት ዲብ ምውዳቅ ጸሓይ ሌጠ 
እንዴ ኢገብእ፡ እት ምፍጋር ጸሓይ 
ለህለ ሐስያትመ እብ እህትማም 
ልትከደም እቱ ህለ። ሸዐብ ህዬ እብ 
ማሉ ወነሐሩ መሻረከቱ ዐባይተ 
ለህሌት ልብል አሰይድ ሃብታይ።

ከደማት ተዕሊም ዝያድ ኩሉ እትለ 
ሰነት እለ ለትረአ ተጠውር መዳርስ 
ረውዳት ዲብ ክል ዐድ ክድመት 
አንበቶቱ ቱ። ዲብ መዲነት ዐዲ 
ቀይሕ ረውደት ሐቴተ ለዐለት 
ህተ ህዬ እግል ክሎም አግሩዝ 
ናይለ መዲነት እንዴ ትከበተት 
እግል ተአድርስ ለኢትቀድር 
ጸባብተ ለዐለት። እትሊ ወክድ 
እሊ ህዬ ሐድ 800 ለገብኦ ደረሰ 
ዲብ ሐቴ መድረሰት ደርሶ ሰበት 
ህለው፡ እግሎም ምነ ለህለ ጭብ 
እግል ባልሖት ሐዳይስ ረውዳት 
ናይ ብንየት በርናምጅ ዱሉይ ህለ። 
ዲብ እዳራት ደዋሒመ እብ ብነ 

አሰይድ ሃብታይ ተስፋዝጊ 

ሙሰውር፦ ክብሮም ጸሃዬ

እተ ለሐልፈ ወርሕ ኦጎስት ዲብ አቅሊም ግብለት ምዴርየት ዐዲ 
ቀይሕ እንዴ ተሐረክነ እትለ ሰነት እለ ለገብአ ወገብእ ለህለ ነሻጣት 
እግል ንሰጅል፡ ምስል ሙዲር ምዴርየት ዐዲ ቀይሕ አሰይድ ሃብታይ 
ተስፋዝጊ ሃድጋም ዐልነ። ከለ መቃበለት ረያም ሰበት ዐለት እት ክልኤ 
ካፍለመ ዐልነ፡ እግል ዮም 2ይ ወናይ ደንጎበ ክፋል እግል ንቀድም 
እግልኩምቱ፡ ቅራአት በኪተት። 

ለትበነ ምንመ ኢገብእ ዲብ ዳሳት 
ወገሌ ለልትረከብ አብያት እቱ 
ክም ደርሶ ጋብእ ህለ። ሰበት እሊ 
ናይ ተዕሊም እት ክሉ ብጽሐት 
እምበል ገርበነበ ለትትበሀል ደዋሒ 
እት ክሉ ግሩም ህለ። እለ እዳረት 
ደዋሒ እለ ህዬ ዲብ ሙስተቅበል 
እብ ከአፎ ትትበጻሕ ልትከደም 
ህለ። ተዕሊም እግል ዐባዪ መ 
ናይ ዐረዮ ወአብደዮት ቅዌት እብ 
ፍንቱይ እግል እማት ልትሃየብ 
ህለ። ቀደም እለ ከም መአንብታይ 
ለዐለ መዳርስ ዲብ ምግባይ ወምኑ 
ወለዐል አስክ ዲብ ካልኣይ ደረጀት 
እግል ልዕቤ ህዬ እብ መሻረከት 
ሸዐብ ልትከደም ህለ።

ከደማት ማይ ዲብ መዲነት ዓዲ 
ቀይሕ ዶል ልትርኤ ደዋሒሀ 
ለህለ ባካት ክም ሐዋጹ፡ አውህኔ፡ 
መንደፈረ ቶኮንዳዕ ወመሽሮዕ 
እንዳጋሎ ለህለ ከዛን ወዐወሊ ማይ 
ሰበት ቡ፡ እብ መቶር አስክ ባስካት 
ናይለ መዲነት ለበጽሕ እቡ ወምነ 
ባስከት እብ ከጥ ናይ ማሱራት 
እት ክል ቤት ለልትወዛዕ እቡ 
ካድም ሰበት ገብአ፡ እትሊ ወክድ 
እሊ መዲነት ዐዲ ቀየሕ ናይ ማይ 
መሻክል ኢህለ እግላኒ። ለኢትበጸሐ 
ባካት ክም ሃዳሙ ለመስል ህዬ 
ሰለስ ቦጥ ሰበት ህለየ እበን ማይ 
ክም ረክብ ገብእ ህለ። እት ክለ 
ለምዴርየት ዶል ልትርኤ መ 
መሻክል ማይ ደሐንቱ ለህለ፡ ሸዐብ 
አስክ 70 ምን ምእት ማይ ሲቶ 
ነዲፍ እግል ልርከብ ቃድር ህለ።

ከደማት መዋሰላት መሻክል ህለ። 
ምን ኢግለ አስክ ፈሮ ለትገይስ 
ገበይ ዲበ ለትየመመት አተቡስ 
ሰበት ህሌት እሊ እንክር እሊ 
ክመ ለትሐዜ ምንመ ኢገብእ 
ክድመት እግል ልርከብ ቃድር 
ህለ። ምን ኢግለ እንዴ ትበገሰት 
ኦምሌ ትበጽሕ ወምን ፈሮ እንዴ 
ትበገሰት አስክ ኦምሌ ለትበጽሕ 
ሰበት ህሌት፡ ሸዐብ ክድመት እግል 

ልርከብ ቃድር ህለ። ምን ዐዲ 
ቀይሕ አስክ አስመረ ለህለ ከጥመ 
ልውሐደ ወልብዘሐ ከደማት 
ለልሀይበ አተቡሳት ህለየ። መሻክል 
ለህለ ምን ዐዲ ቀይሕ አስክ ጸሮነ 
ክምሰልሁመ ዲብ ለትፈናተ ባካት 
ለህለየ ደዋሒ እግል ትትሐረከ 
መዋሰላት ልቡሉ ኢህላኒ። ናይ 
ብሕቶት ለህለየ ሐቴ ክልኤ ንአይሽ 
መካይን ብዙሕ ዐውል ዲብ ለደፍዐ 
እበን ገይሶ ህለው። እለን ህዬ 

ድፍዕየት ቃሊ ወደማነት ለአለበን 
ሰበተን እብ ፖሊስ ትራፍክ ክልዶል 
ጀዘ ለገብእ እተን ተን። ክሉ 
ረአሰን እግል ኢልአብጡረን ህዬ 
አስክ ሐል ልትረከብ እጽንሓመን 
ህለው። ዲበ ቅሩብ ባካት ላኪን 
ታክሲ ናይ መዲነት ሰበት ህለየ 
ሸዐብ እበን ኬን ወእንሰር እግል 
ልትሐረክ ቃድር ክምህለ ሙዲር 
ምዴርየት ዐዲ ቀይሕ አሰይድ 
ሃብታይ ወድሕ።

ኩሉ ገብእ ለህለ ጅህድ ከደማት 
መናበረት ሸዐብ እግል ሐሰኖት ቱ። 

እትሊ ወክድ እሊ ህዬ ምዴርየት 
ዐዲ ቀይሕ ክም በርናምጅ ሐሰኖት 
መናበረት እብ ተርኪዝ ልትሸቄ 
እቱ ለህለ ዎሮ ምነ በራምጅ ምስል 
ውዛረት ሐርስ እብ መትሰዳዳይ 
ልትከደም እቱ ለህለ ናይ ድንሽ 
እተይ ወቀሎትቱ። እሊ ባካት ዐዲ 
ቀይሕ ወሰንዐፌ እግል ሕሩይ ዘርእ 
ድንሽ ሰኒ ክምቱ እብ ድራሳት ሰበት 
ተአከደ ህዬ፡ እት ዐዲ ቀይሕ ሰለስ 
ዐባዪ መካዝን እንዴ ገብአ እግሉ 

ለእተይ ዲቡ ክም ልትከዘን ገብእ 
ህለ። እለን ሰለስ መካዝን ሐቴ ናይ 
አብቀሎት፡ ሐቴ ናይ ከፋፈሎት 
ወለ ሳልሳይት ናይ አብረዶት 
ካድም ለወድያ ተን። እግል እሊ 
ለትከድም ኣለት በህለት ማሽን 
ማጸት ህሌት ወለ ተርፈመ እግል 
ልምጻእቱ። ብዕድ ሸትል ናይ ድንሽ 
ዲብ እለ መንጠቀት እብ ውዛረት 
ሐርስ ክም በቅል ጋብእ ህለ። እሊ 
ህዬ ምነ ቀጠፍ እንዴ ቀረጭከ ክም 
ልትሸተል ብሑሳት ገብእ ህለ። ምን 
እሊ እብ መትበጋስ ህዬ ለእተይ 
ዲብ ሐረስቶት ክም ልትወዛዕ 
ገብእ ህለ። ሰበት እሊ ወለ እብ 
ደረጀት ወጠን ጽቡጥ ሰበት ህለ 
መሰል ሰኔት ላቶም ሐረስቶት ክም 
ልትነፍዖ ምኑ፡ እብ ውዛረት ሐርስ 
እት ልሰደው ልትከደም እቱ ሰበት 
ህለ እሎም ዐባዪ መፍርየት ድንሽ 
ዲብ እለ ምዴርየት ለህለው ህዬ 
ግሩም ከድሞ እቱ ህለው። ምስል 
እሊ ንኢሽ ወመክስባይት ገርሀት 
ለልብል በርናምጅመ ሕዲነ ማይ 
ህለ እንዲኢኮን እሊ መሽሮዕ እሊመ 
ምነ ደሐን እተይ ለልትረከብ ምኑ 
መሻርዕ ክምቱ እንዴ ትጀረበ እተይ 
ሰኒ ለሀባቱ እትለ ምዴርየት።

ብዕድ እትለ ምዴርየት እተይ ሰኒ 
ልትረከብ ምኑ ለህለ ናይ ንህብ 
አፍረዮቱ። እሊ እብ ለትፈናተ ቀፎ 
ገብእ ለህላቱ። እተዩ እንዴ ትረአ 
ህዬ እግል ብዝሓም ሐረስቶት 
ለልትሀየብ ቀፎ ሰሙይ ህለ። 
እሎም ሐረስቶት እሎም አግቡይ 
ራዐዮት ንህብ እንዴ ደርሰው 
ዲብ ነቲጀት ለበጽሐው ብዝሓም 
ቶም። ላመ ንህብ ለአለቡ ምኖም 
እንዴ ረአ ዲብ ውዛረት ሐርስ 
እንዴ መጽአ ቀፎ እግል ልትሀየቡ 
ለጠልብ ወምን ብዕዳም ቀፎ ዲብ 
ልትዛቤ ልትበጋገስ ለህለ ብዙሕቱ። 
ሰበት እሊ ምዴርየት ዐዲ ቀይሕ 
ብርኩት እተይ መዐር ምነ ለመልከ 
ምዴርያት እግል ትግባእ ቃድረት 
ህሌት። ለልአሻቅል ጋር ህለ ምን 
ገብእ ህዬ ዮም ዓመት ዝላም 
ቀላቅል ወኣውለት እግል ትትረከብ 
ሰበት ኢቀድረት እሊ ዎሮ ምነ 
ለህለ መሻክል ክምቱ አሰይድ 
ሃብታይ ወድሕ።

ምዴርየት ዐዲ ቀይሕ 21 እዳረት 
ደዋሒ ለትከምክም ምዴርየት ተ። 
እለን እዳራት ዳሕያት እለን ህዬ 
ዲበን ለነብር ሐድ 68 አልፍ 
ሸዐብ ህለ። እሊ ሸዐብ እሊ ምን 
ክልኤ ቀውምየት ትግርኘ ወሳሆ 
ለልትወለድቱ። ምስል እብ ውፋቅ 
ወውሕደት ነብር። ዲብ ፈራሕ 
ወከራህ ህዬ ምስል ቀንጽ። ብዕድ 
እሊ ሸዐብ እሊ እት ክል ባካቱ ቅደዩ 
ለባልሕ እቡ ልጃን ዕሬ ህለ እሉ። 
እሎም ልጃን እሎም ዲብ ባካቶም 
ለሳድፍ መሻክል ዲብ ባልሖት 
ለከድሞ ሐድ 114 በጽሖ። ምን 
እሎም 14 እማት ተን። ለበዝሐ 
ለሳድፎም ክላፋት ዲብ ሐንቴሆም 
ለልአተሙሙቱ ምኖም ወለዐል 
ለገብአ ህዬ አስክ መሕከመት ዐዲ 
ቀየሕ ለሓሉፉ።
እት ደንጎበ አሰይድ ሃብታይ 

“እትሊ ወክድ እሊ ምነ ዝያድ 
ሸዐብ ጠርዕ ወሸኬ ምኑ ለህለ 
አብያት ሰከን ቱ፡፡ እሊ መሻክል 
እሊ እብ ደረጀት ሕኩመት 
ኢልትሐስብኒ ምንመ ኢልትበህል፡ 
ዲብ ወክዱ አስክ ሐል ረክብ ላኪን 
ለዐበ መሻክል ናይ ሸዐብ ጋብእ 
ለህላቱ። እሊ እብ ፍንቱይ ዲብ 
መዳይን ቱ። እት ብሩር ለህለ 
ሸዐብ ተውዚዕ አራዲ ክም ረክበ 
እግል ልብኔ ቃድር ሰበት ህለ 
ብዙሕ መሻክል አለቡኒ” ልብል።

ጅውለት ሓይስ ርኢስ ኢሰያስ 
እት ምስር

ስወር

ዕንጃረዕንጃረዕንጃረዕንጃረ
ከልሹም መሐመድ

ለሐቴ ወለኣላፍ ክሎም ው’ላደመዐልመት አለም ክፍሌ እት ሰነት 
1981 ምን ጀልሃንቲ መደርሰት እንዴ 
ገብአት እት ማርየ ጸላም-ጃኒ  ክም 
ትየመመት፡ ትግረይት፡ ዐረቢ፡ ስያሰት፡ 
ዕሉም ወጆግራፍ  ተአደርስ፡ ምስሉመ 
መዐልመት ወራት ብስር እዴ ወዓዳት፡ 
ክምሰልሁመ ሐኪመት ክም ዐለት፡ እት 
ሳድስ ወራር ደረሰ ጥያራት ሐርብ 
ክም ትነዐዮም መድረሰቶም ሰልፍ 
እት ጠወን፡ ሐርመ እት አፍግሪንገ 
ክም ገዐዘት ታበዕነ። ሐቆሁ ህተ ዲብ 
መድረሰት ሻከ ወግሬት ትቀየረት። 
ደረሳይት ንኢሽ እት እንተ ለፈግረት 
አለም፡ ቄርኣይ፡ “እሊ ክሉ ምህናት እብ 
ከአፎ ኬለለቱ ወክሉ ምስል ከአፎ እት 
ዐመል እግል ትትነፈዕ እቡ ቀድረት!” 
እንዴ ቤለ ምን ልትፈከር ገበዩተ።

ክሉ እሊ ምስል እት ትሸቅዩ ዐመል 
መስል እታመ ኢዐለ፡ እብ ተዕበት 
ኢትሽዕር ወኢትስእን።  ለሰብር 
ወለከህላት፡ ዐሸም ወደማን እት ነፍስ 
ምነ ቀደመ ለናደለው ሐወ ወሐዋተ 
ወርሰቱ። ደረጀት  አካዳሚሃመ 
እብ ፈድሎም ወቀለተ። ትግረይት 
እብ ህግየ ምንኢገብእ እብ ክቱብ 
ተአምረ ለይዐለት፡ ክቱበ እግል 
ትኣምር ወተአድርስ እበ ለሰደወ ደረሰ 

መድረሰት ሰውረት፡ ሽሂድ ንጉሴ 
ወልዱ ወወልዴማይክል ለልትበሀሎ 
መዳልየት መንሀጅ ለዐለው ቶም። 
ገበይ አድረሶትመ ህቶም ዐለመዋተ 
ወአስክ እለ ፈኮም ክም ኢተአበዴ 
ትደግም። 

መዐልመት አለም ሐኪመትመ 
ዐለት። እት ሰነት 1983 ዐሬርብ እንዴ 
ደነት ደውረት ናይ ሐኪም አጋር 
እንዴ ነስአት ሸንጠት ሕክምነ ተሀየበት 
ወመዝ ሳረዮት ደረሳሀ  ረፍዐት። 
ሽቅለ ዳወዮት  ደረሰ ምንማቱ ሸዐብ 
ሰዳየት ዓፍየት እት ለሐዜ መጸአየ 
ምንገብእ ምነ ሀሌት እለ እንዴ ከፍለት 
ትዳውዩ። “ ለሸዐብመ ለአርሕመከ 
ጽጋዕ ሕሙም እት እንቱ ለመጽኤከ 
አውመ እብ ብዕድ ሕማም ድዩር 
እት እንቱ መጸአከ፡ አለም ወለቼ ክእነ 
እገብእ ሀሌኮ ረአዪኒ እት ልብለከ 
እግል ትእዘም ምኑ ኢትቀድር። 
ሕክምነ ሸዐብ ሹልዕት ዐለት፡ አስክ 
ሹልዕት በጽሖ ሚ ክም ትጀሬ እቶም 
ኢተአምር። ሰበት እሊ ለደወ እግል 
ደረሰ ለመጽእ ምንማቱ፡ ምነ ርካብከ 
ክፍል እንዴ አበልከ ትዳውዮም” 
ትብል አለም። 
ለሳልስ ምህነተ-ሽቅል እዴ ሀዬ እት 

መምህር አለም ክፍሌ  ምስል ደረሳሀ ለዐለው መትድሕረት  2ይት 
ድፍዐት ቅዋት ጀው ኤረትርየ

መምህር አለም ክፍሌ 2026

ወለት መምህር አለም እግል ደረሳይት እመ ለዐለት መትድሕራይት ወለት መምህር አለም እግል ደረሳይት እመ ለዐለት መትድሕራይት 
ቅዋት ጀው ዕምቦበ ዲብ ተሀይብ-1998ቅዋት ጀው ዕምቦበ ዲብ ተሀይብ-1998

እት ውዛረት ተዕሊም አቅሊም ምግብ ሙሽርፈት (ሱፐርቫይዘር) ዕልም ናይ ምስክነ ዐቦት ወተጠውር ዐቅል 
ለብእቶም አጀኒት ለሀሌት መዐልመት አለም ክፍሌ፡ ዲብ መናሰበት  ሐፍለት ዝክረት 50 ሰነት መትአሳስ 
መድረሰት ሰውረት ክም ትራከብነ ተጃርበ ወዝክርያተ ሓኬት እነ። አወላይ ክፈሉ እተ ሐልፈት ጥብዐት 
ቃርኣሙ ህሌኩም፡ ካልእ ወናይ ደንጎበ ክፋል ልተላሌ።

ንእሸ ለተዐለመቱ ቱ። “እት አቅርደት 
እንዴ ሀሌነ ውላድ  ወአዋልድ በን-
በይነን እንደርስ ዐልነ። ለውላድ 
ብርጌድ ለእንብሉ ባካት  ዲቡ ደርሶ 
ዐለው። ወሕነ ባክ ጃሜዕ አቅርደት 
መድረሰት አዋልድ ዐለት ዲበ እንደርስ 
ዐልነ። ስቲ ዓሸ ወስቲ ኣምነ ለልትበሀለ 
መደርሳት ሽቅል እዴ ዐለየ እነ። ጠብኽ 
ነበሪት፡ ኬክ፡ በስከዊት፡ ሽቅል አግዳድ- 
ሪክያሞ፡ መባድእ ክያጠት . . .  
እንደርስ ዐልነ። ከእሊ አምርዬ እግል 
ደረሳዬ እግል ሀቡ ላዝም ቱ።  ምን 
ለሐምቀ ልባስ ጅዋሀን እግል ልቅረጨ 
ወልሽፈጠ እንዴ እቤ ዐለምክወን” 
ሐቆለ ትቤ፡ ለለአደርሳመ ክም ከረ 
ኣምነ ስዒዳይ ለትበሀል ደረሳይት 
ፈኣቢት ክም አፍሬት ትፈቅድ። 

ለመዐልመት ምን ዕልም ኢበጥረት። 

እት ተዐልም ተዐለመት። “ክምለ እለ 
ተአምሪ እት ሸዕብየት እብ ግምሽ 
ለልሐልፍ ወቅት አለቡ ኢተአትገሴካኒ። 
ሐጋይ አጀኒትነ ወሸዐብነ ነአድርስ 
ከረም ሀዬ እግል ኖስነ እንደርስ። አው 
ዐሬርብ እንገይስ አውመ መተመት 
ለልትበሀል አቅሊም ምውዳቅ ልትበሀል 
ለዐለ ወዮም አቅሊም ጋሽ በርከ ጋብእ 
ለሀለ ዲቡ እንዴ ግስነ እንደርስ” 
እት ትብል ዲብ  ጀብሀት ሸዕብየት 
እብ ተዕሊም መትሃያን ክም ኢሀለ 
ተአፍህም። ሐቆ ተሕሪር መድረሰ 
አተላሌት፡ ምን ታስዓይ ፈስል አንበተት 
ወካልእ ደረጀት አክመለት። እት 
እምተሓን ማትሪክ ጃምዐት ለተኣትየ 

ንቅጠት ምንመ የአምጸአት፡ ዲብ 
ኩልየት ማይ ነፍሒ እብ እዳረት 
ምህሮ ናይ ሐቴ ሰነት ድራሰት 
እንዴ ታበዐት እብ ሴርቲፍኬት 
(ሸሃደት) ትደሐረት። ወሙሽርፈት 
(ሱፐርቫይዘር) ናይ ረውዳት እንዴ 
ትየመመት ሸቄት። ገሌ አያም 
እብ ሰበብ አከይ ዓፍየት ምን 
ሽቅል ግሲት ሐቆለ ጸንሐት ሀዬ፡ 
ክም ትሸበሀት ሙሽርፈት መዳርስ 
ምስክነ ዐቦት ወተጠውር ዐቅል 
ለብእቶም አጀኒት ሀሌት።
እት ናይ ንዳል ወዕልም ሄራረ 

ለጠዐመ ወለትመክረሀ ለትቢሎ 
ምኑ ትፈቀዲ ክም ትበሀለት፡ እበ 
ጥዑም እግል ተአንብት ሐሬት ከትቤ፦

እት መድረሰት ሰውረት መደርሲን፡ 
መረብዪን፡ ሐካይም፡ ደረሰ፡ እዳርዪን 
ክልከ ክም ማይ ወሐሊብ ለልትወሰፍቱ 
ለመቅሬሕከ። ሕድ ትፈቴ፡ እብ ሕድ 
ትትሐሰር፡ ክል ዎሮ ምን ኖሼ መለሀዬ 
ልብል።  እተ እሳት ወረመጭ እብ 
ለውቀት ለተአነብረከ ፍቲ ዐድ-ሕድ 
ተ። መልህያምከ እት ሽቅል ምን 
ትገደዕ ሰዱከ፡ አብሽር ልብሉከ፡ ለሽቅል 
ክቡድመ ልግበእ  ሰሓቅ ወትልህየ 
ወህርከክ ሰበት ሀለ እግል ህሙም 
ወሸቀላት ወቅት አለብከ። ክሱሰን እት 
ጀልሀንቲ፡ ፍርቀት ዓዳት ምረብያት 
ዐለት እነ። አነ ሔልያይት ዐልኮ፡  
ፈሪቅ ኩረት እገርመ ዐለ እነ ፖርቴሬ 
ወተርሲን(መዳፍዓይት) ዐልኮ። 

ክትርለ ክም ሐቴ ዓይለት ዐልናሀ 
ምን ሕድ እግል ትፈንቴ ኢተሐዜኒ። 
ዲብ ሓምሳይ ወራር ብዝሓት ምነ 
መረብያት አስክ ቅዋት ክም ትበገሰየ 
ሙናድል ብካዩ ምንመ ኢለአርኤ 
በኬነ። ገሌ ዐባዪ ምነ ደረሳናመ ሰበት 
ትበገሰው እኩይ ትሰምዔነ። ለፍቲተ 
ክምሰልሁ ትወዴከ ድኢኮን ክል ዎሮ 
እት ቅዋት ለገይስ እተ ምዕል ክም 
ሀሌት ኣምራም ሕነ። ምነ ደረሳነ እብ 
ጀራይም አባይ ለየተመው ምን ከረ 
አቅርደት፡ ግንደዕ፡ ሕርጊጎ፡ እምሐጀር 
. . . እንዴ ለጅአው መዐስከር ላጅኢን 
ወደል-ሕሌው ለአተው ወሐር ሜዳን 
ለመጽአው ነኣይሽ ሰበት ዐለው መረ 
ለአርሕሙነ። ምስል መረብያት ብዙሕ 
ልትቃረቦ ዲብ ጎይለ፡ ሽቅል፡ ርያደት 

. . .  ምስልና ቶም። ነአትስሕቆም 
ወህቶምመ መፈተይ ቶም ለአትስሕቁነ 
ወሰዱነ ተ። እብ ፍንቱይ አረቡዕ 
ወከሚስ ምዕል ዕርፍ ወትልህየ ሰበት 
ገብአት ሕላይ፡ ተማሲል ንካት ሰበት 
ለሀሌ ምስሎም ውቀት ጥዑም ነሓልፍ። 
ለፍቲነ ኢትበሌኒ፡ እብ ገሌ ትራከብነ 
ምንገብእ፡ ሕላይ ቀይሒት ዕንቦበ 
ሰምዐነ ምንገብእ እምቤዕ ትባደረነ።” 

ለመሪር ትብሉ ሀዬ ዲብ እንሰሓብ 
ስትራቴጂ ለዐለት ዕርፍ ለአለበ 
ምግዓዝ ወልብ ለሰርፍ ቀዝፍ ጥያራት 
ቱ። አጀኒትነ አክራን ጥያራት ልቡ 
ክም ለአበዴ እቱ አምዒትከ ልትሐለብ 
ልብከ ምስሎም ልትቀሌ። እለ እንዴ 
ሐለፍነ ጀልሀንቲ ክም አቴነ ሀዬ 
ለአኬት ሓለት ጸንሐተነ። እብ እሳት  
ትቀመድነ ወአጀኒት ለሐምም እትነ። 
ጅነ ዶል ለሐምም እበ ሸቀላት ምስሉ 

ተሐምምት። ማይ ለእቡ ነሐጽቦም 
ወለእሉ ነአሰትዮም ለነሐግል እቱ 
አያም መስደድ መ ዐለ። ሰውረት 
ዕጨይ ለእንብሉ ምነ መስከብከ እንዴ 
አሬምከ ዝያድ ሳምን ለትትፈረር እቱ፡ 
ደረሰ ለዐባዪ ምን ጀልሀንቲ አስክ ከረ 
ጌህተብ ልትፈረሮ ወመረብያትመ 
ምስሎም ንትፈረር። ጸደፍ፡ መሓክር 
ወጸሌዕ፡ ሕማም ሳድፍ እሊመ ዎሮ ምነ 
ቴለል ለመአበይ ቱ። ፊራሮ አብደዮት 
ቅዌትመ ተሐድያተ ቀሊል የዐለ። እብ 
ፍንቱይ ለዲብ ግረ ከጥ አባይ ለአደርሶ 
ለዐለው። ወዶ ገበ ለልትበሀሎ ዲብ 
አባይ ለሰልሞ  ሙናድሊን እንዴ 
ልትመሰሎ ልትቃጸዎም ወከርዱኖም 
ዐለው። ስቲፍ ለልትበሀል መለሀይነ 

ህቱ ሌጠ ዐቢ ለብእተ መጅሙዐት  
መደርሲን እት ነኣይሽ፡ ዴሽ አቶብየ 
ክም ከርደነዮም እት ዕጨት በለስ 
አተ እቦም። ለአጀኒት በደል ንትጸበጥ 
ቅምብለትነ እግል ንፈጅር እት ልቡሎ 
ወህቱ እግል ልሕለፎቱ አብሽርኩም 
እት ልብሎም ዴሽ አባይ እንዴ 
ኢረክቦም ትገልጸጸ ምኖም ከፈግረዉ። 

ጀልሀንቲ እሳት እት እንተ እብ 
ደም ወለህበት ሙናድሊን ወደረሰ 
እንዴ ትነደቀት ዐድ ገብአት። ደረሰ፡ 
ምስኩናም፡ ሸዐብ ወብዕድ መአሰሳት 
ጀብሀት ሸዕብየት ሕይብት ዐለት። 
ምናተ፡ ደርግ ሳድስ ወራሩ እግል 
ለአትበግስ ክም ትዳለ ሕኩመት ሱዳን 
ምን አርድነ ፍገሮ ትቤ። ክሉ ለዲቡ 
ዐለ እንዴ ትነቀለ ሜዳን አተ። ላኪን 
“ለምግዓዝ ለሀ እግል ኬርነ ገብአት” 
ትቤ አለም። ለዲቡ ዐለ ክሉ እተ 
አርዱ ለብሩድ ሐድረ፡ መቀሊ እንዴ 
ተርፈ አፍራም መጽአ ሰልፍ ናይ 
ዕጨይ ወሐር ናይ ከህረበት። እግል 
ዕልም ወተጠውር ወክድ ትረከበ።
አለም ለህጅክነ ክእነ እት ትብል አለም ለህጅክነ ክእነ እት ትብል 

ረ’መተ፦ረ’መተ፦
ፈድል ንዳል፡ እስትሽሃድ ወመትሰባል 

ዮም እት እስትቅላል ወሰላም ሀሌነ።፡ 
አባይነ ላኪን አዜመ ሳክብ ኢሀለ፡ 
ሕብሩ እት ባድል ሕርየትነ እግል 
ልንዛዕ ልትጋደል ሀለ። ሕነ አጊድ 
እንዴ ፈረግናሁ መርባትለ ሽሁዳነ 
እብ ዕልም ወዐማር እግል ነአቅስነ  
ንሽቄ። እብለ መናሰበት እለ ሀዬ እግል 
ክሎም ውላ’ጄ ለረቤክዎም ምንገብእ 
ወለአድረስክዎም አሰናይኩም 
እብሎም። አነ ማሸለህ ኣላፍ ወለድኮ 
እተ እለ ግስኮ እምዬ ለልብለኒ ብዬ። 
ሐቆ ሕርየት፡ እት ቅዋት ጀው ምነ 
ደረሳዬ ውላድ ማርየ ለትደሐረው 
ዲበ ድፍዐት አነ ምስል ወለቼ ዕምቦበ 

ሀይቦም ዲብ ሀሌኮ፡ ምነ አስተሽሀደው 
ሐውዬ እንዴ ተረፍኮ ከለአድረስክዎም 
እለ ደረጀት በጽሐው እዬ እንዴ እቤ 
ለትሰመዐተኒ ፈርሐት ወስፍ አለበ። 
ደረሳዬ፡ ዲብ ሕክምነ ምን እመጽእ 
ጸንሑኒ ዶክቶር መሐመድ ዑስማን 
ለጥያረት እተ ፈስልነ ትዘብጥ እት 
ሀሌት ህቱ ለነአሸ ዐለ፡ ዮም ዳርስ 
ኢንዶክራይን ላቱ ዶክቶር ወአብ 
ዕያል ሀለ። ሐኪምዬ ቱ፡ ዓፍየትቼ 
እግል ዕቀብ መክረኒ ወነሰሐኒ። ወለቼ 
ሐቴተ፡ አቡሀ ሽሂድ ቱ፡ ላኪን እለ 
ሌጠ ኢወለድኮ፡ ለኣላፍ እት ዐድ 
ወካርጅ ለሀለው ደረሳዬ ውላጄ ቶም። 
እሸንን እቦም ወእትሐበን።



አስወድ (መላዛናይ) ምስል ፋሱልየት  
 ለልአትሐዜ መቃዪስ ሓጃት ወሽቅየቱ 

 2 ክባየት ወእት ማይ ለበሽለት ፋሱልየት 
 3 ምግባያት ሐባት መለዛናይ 
 1 በስለት ዐባይ ፍርምት 
 2 መንከቲት ኮዝበረት 
 4 መንከት ዜድ ስምስም 
 3 ቱመት 
 1 መንከት ሕበር ቀመም (ከሙን፡ ህርድ፡ ካዕካዕ) 
 3 ሐበት ከመዶረ 
 2 መንከት ፉል ጥሑን 

እሰልፍ፡ መለዛናይ ምስል በሰል እት ማይ እግል መደቲት በሽል። 
ሐቆሀ ቱም ወዜድ እንወስክ ዲቡ። እለ ለትሓበረት እስቤዘት፡ ሸበህ ክም 
በሽለ፡ ቀርፈ ለብእቱ ማይ ሕፉን እት ነአትቃጥር ነአበሽላ ቡ። ክም 
በሽለት፡ ለትሀጅሀጀት አው ለትጠሐነት ፋሱልየት አው ለትለመጨ ፉል 
እት ረአሱ እንወስክ፡ እት ደንጎበ ለትዳለ ቀመማት ኮዝበረት ወጬወት 
ነኣቴ ዲቡ ወነሓብሩ ከእንከርዩ። እት ሸሓን ህዬ እንበልሱ ወእግል ብለዕ 
ልትዳሌ። እለ ነብረ እለ ክም ወጅበት ፈጡር አው ድራር ከልአት 
(ጠዓሞ) እግል ንብልዐ እንቀድር። ስስ አንፋር ለበ ጼወ ህዬ እግል ትክፌ 
እግልነ ትቀድር።

ዐለፍ አክደር እት በርከት ሐሊብ

እት ሐርስ፡ ዐለፍ ለበዝሐት ከሳር 
(ዝያድ 70 ምእታይት) ለከልፍ 
ክም ቱ እብ ለትፈናተ ብሑስ 
እኩድ ሀለ። ሰበት እሊ፡ ገማል 
ዐለፍ እግል ትትዐወት ገአት ምን 
ገብእ፡ ለዐለፍ እብ ጅንስ ወቅያስ 
እግል ልደመን ቡ። ዐለፍ ዲብ 
ክልኤ እንከፍሉ። ለሰልፋይ ወክም 
አግደ፡ ዐለፍ አክደር እት ገብእ፡ 
ለክም ወሰክ እብ ሑድ ቅያስ 
ልትሀብ ህዬ፡ ለትቃመመ ሕበር 
ነብረ ንዋይ ቱ። ውዛረት ሐርስ 
ምስል አግቡይ ሙነት ሐ ሐሊብ 
እበ ልትጻበጥ፡ እብ ሕስር ውቁል 
ለትሸቄ ዲበ ስትራተጅየት፡ እት 
ዐለፍ አክደር ለልአተንክብ ንዛም 
እንታጅ ሐሊብ ቅዙር (Enhanc-
ing Forage based milk pro-
duction system) ለልብል ቱ። 
እብሊ ቱ ህዬ፡ እሊ ንኡሽ ለሀለ 
መጃል እግል ልርሐብ ወእተይ 
ሐሊብ እተ ትትሐዜ ደረጀቱ እግል 
ልዕቤ ሐቆመ ገብአ፡ ረኪብ ዐለፍ 

አክደር ላዝም እግል ልትደመን 
ቡ ለእንብል። እብ አሳስ ተቅሪር 
ሰነት 2025፡ እት ኩለ ወጠን ቅያስ 
2,300 ሄክታር ለገብእ ምድር ዐለፍ 
አክደር ልትዘረእ ዲብ ሀለ፡ ምኑ ህዬ 
ቅያስ 109 አልፍ ቶን ሰዐር ጥሉል 
ክም ተዐጨደ ምኑ ትቀየመ። 

ዐለፍ አክደር እቱ ለአተርገዘት 
ስትራተጅየት እተይ ሐሊብ አግደ 
መበገሲሀ፡ ምን ዓፍየትለ ሐ ሕልብ 
ወበቃዐትለ ምነ ልትሐለብ ሐሊብ 
ቱ። እለ ፍክረት ህዬ፡ ምነ ጠቢዐታይ 
ንዛም ሓቀቆት ነብረ ናይለ ገረት 
ለበልስ ሔዋናት ቱ። ሔዋናት እብ 
አግቡይ ሙነቱ ወሓቀቆት ነብራሁ 
እት ክልኤ ልትከፈል። ህቶም 

አሰይድ መድሃኔ ተስፋይ

ወጅበት አስወድ ወፋሱልየትወጅበት አስወድ ወፋሱልየት

ህዬ፡ ለልትገረሮ ወለኢልትገረሮ 
እንብሎም። ለልትገረሮ ክም ሐ፡ 
አጣል፡ አባጌዕ ወእንሳ ቶም። 
እሊ ሔዋናት እሊ አርበዕ ከፈፍል 
ለበ ከርሸት ቡ። ክም ዲርሆ፡ 
ከንዚር፡ አድግ ወፈረስ ለምስሎ 
ሐዋናት ላኪን እት ንዛም ሓቀቆት 
ለልትፈናቴ ተዋብ ምንማቱ፡ ምስለ 
ገረት ለኢበልሶ ልትዐለብ። 

ገረት ለበልስ ሔዋን ከርሸቱ፡ 
እግል ለትፈናተ አስዕር ወአቀጥፍ 
እብ ሻፍገት ክም ልትነፈዕ ምኑ 
ወለልአትሐዜ ቅዛኣት ክም ረክብ 
ምኑ ትወዴ። እሊ አርበዕ ከፈፍለ 
ከርሸት ቀዳማይ ከርሸት፡ ምግባይ 
ከርሸት፡ ሽንፍለ ወከርሸት ኖሰ 
ለከምክም ቱ። እተ ቀዳም እንክር 
ከርሸት ሰኒ ኔፍዐት ነኣይሽ 
ፍጥረታት ክም ባክቴርየ፡ ፕሮቶዝዋ 
ወፋንጋስ ሀለ። ንዛም ሓቀቆት ነብረ 
ህዬ እትሊ ቀዳም ክፋል ከርሸት እብ 
ሰዳይት እሎም ፍጥረታት ገብእ። 

እሎም ሕያያም እሎም እብ 
ቢልዮናት ለልትዐለቦ እት ገብኦ፡ 
ለዐዶም እብ ለትፈናተ ዐዋምል 
ለልተምተም ምንማ ገብእ፡ ምን 
ኩሎም ላኪን ባክቴርየ እብ ዕጹፋት 
ቱ ለዘይዶም። እብሎም ድድ 
አንፋስ ለትገብእ ወራት ሓቀቆት 
ነብረ ሕቡልክት እት ገብእ፡ እብ 
ገበይ ሐጫር እግል ትሽርሐ ድቅብ 
ወድየ። እትሊ ሔዋናት እሊ 
ሓቀቆት ነብረ እብ ዋጅብ እግል 
ልግበእ ሐቆመ ገብአ፡ ላዝም እሎም 
ለእንቤሎም ድድ አንፋስ እብ 
ዋጅብ ሽቅሎም እግል ሊደው ገብአ 
ምን ገብእ፡ ለዐደዶም ወምስል ሕድ 

ሕዶም ቅያሶም ሰወ 
እግል ልግበእ አለቡ።  

እሎም ነኣይሽ ሕያያም 
እት ቀበት ከርሸት 
ለነብሮበ ገበይ ኦክሲጅን 
ለኢለአትሐዝየ እት 
ገብእ፡ እተ ንቡር ምን 6 
አስክ 7 ትበጼሕ ደረጀት 
መላሐት እግሎም 
ወሽቅሎም ለትወጤት 
ተ። እግል ሀለዮቶም 
ምን ገብእ ወሽቅሎም 
ለተምትም አግደ ዓምል 
ህዬ፡ ሓለት መላሐት 
ከርሸት እት ገብእ፡ ህተ 
ህዬ ምስለ ቴለል ሙነት 
ሔዋን ዱቅሪ ትትጻበጥ። እግል 
መሰለ፡ ሐቴ ወአት እብ ብዝሔ 
ሕበር-ዐለፍ ክም ሐሪጭ መስል 
ወፍሩስከ ለትበሌዕ ገአት ምን 
ገብእ፡ ለዋጅበት መላሐት ከርሸተ 
እት ለትደሀረት ደረጀት ትትከሬ። 
እሊ ቴለል እሊ እግለ እንቤሎም 
ቢልዮናት ማይክሮባት ሰበት ኢዋፍቅ 
ምስሎ፡ ለዐደዶም እብ ሻፍገት ዲበ 
ትደሀረት ደረጀት ልትከሬ። ሰበት 
እሊ ምን ገጽ ሐር ለትመጽእ ነብረ 
ለልሓቅቀ ተሐግል። 

መሰለን፡ ንዋይ እተ ነሐርድ 
ዲቡ ወክድ ሓምለት ጭገር ለአለበ 
አካነት እተ ከርሸት ሱድፍትነ 
ትገብእ። እሊ ረኤነ ምን ገብእ፡ 
ለሔዋን ሐሪጭ፡ ባኒ ይቡስ 
ወትፍል ትበሌዕ ክም ዐለት እብ 
ቀላል እግል ንፍሀመ እንቀድር። 
እብ ድዱ እብ ዋጅብ ትትመወን 
ለዐለት ወአት ህዬ፡ ለከርሸተ እበ 
ጭገረ ትጸነሐነ። እሊ ለትሀደገ 
ግድም እት ዓፍየት ናይለ ሐ 
ሐሊብ ምን ገብእ ወለትትሐለቡ 
ሐሊብ ዱቅሪ ዕላቀት ቡ። ቀዛረት 
ወጽበጥ ናይለ ሐሊብ ምስል 
ሙነትለ ንዋይ ከአፎ ልትጻበጥ 
ወልትፈናቴ ለልብል ሰኣል ላዝም 
እግል ልብረህ ለቡ ቱ። ሰበት እሊ 
ሐቴ ወአት ሰዐር አክደር እት 
በሌዕ ወይቡስ ሕበር ዲብ በሌዕ 
ለትትሐለቡ ሐሊብ ለትፈናታ ቱ። 

ሐሪጭ ወፍሩስከ ብዞሕ 
ለትበሌዕ ወአት፡ ሐሊብ ቅዙር 
እግል ትትሐለብመ ትቀድር፡ 
ለሐሊበ ላኪን ረቂቅ ቱ። እሊ 
በሀለት ለሐሊብ ጽበጥ ማይ 
ብዞሕ ወሑድ ቅዘእ (ወእብ 
ፍንቱይ ዳሱመት ሕድት)ለቡ 
ክምቱ ልትረኤ። እሊ ህዬ እግል 
መደት ሐጫር ሐሊብ ቅዙር 
እንዴ ተሐለበት፡ ለሐሊብ ፈጅአት 
ከሽፍ። ስበቡ ህዬ፡ ለልምድት ገበይ 
ሓቀቆት ነብረ ሰበት ትትሐንፈጭ 
ቱ። እብ ድዱ ሰዐር ጥሉል 
ወአቀጥፍ ለትትመወን ሐ ሐሊብ፡ 
ምስለ ፍሩስከ ወሑቡር ለትቃመመ 

ነበሪት ለትበሌዕ ሐ ዶል 
ነአትጃግረ፡ ሐሊብ ሕፉስ ወሑድ 
እግል ትትሐለብ ትቀድር። ቀዛረት 
ወሐፋሰት ሐሊብ ላኪን ምን 
ጅንስለ ሐ ወአስለ እግል ልግበእ 
ክም ቀድር ኣመሮት ለአትሐዜ። 
ሰበት እሊ ቀዛረት ወሐፋሰት 
ሐሊብ ምን ሐ ዲብ ብዕደት ክም 
ልትፈናቴ ርእያም ህሌነ። 

መሰለን ሐሊብ ቡፋሎ 
ለትትበሀል ጅንስ ሐ፡ ለትወቀለት 
ሐፋሰት ወዳሱመት ለቡ እት 
ገብእ፡ ሐሊብ አባጌዕመ እተ 
ክምሰልሁ ውቁል ቅያስ ዳሱመት 
ወፕሮቲን ብእቱ። ሐሊብ እንሰ 
ህዬ ለሐደት ዳሱመት ወለበዝሐ 
መዓድን ለብእቱ ቱ። እት ቀበት 
ሐቴ ጅንስ ሓመ መትፈናታይ 
ዲብ ጽበጥ ሐሊብ ልትረኤ። 
መሰለን ናይ ወጠነ አጅናስ ሐ 
ሐሊብ ክም በርከ፡ ዐራዶ፡ አው 
ሐመር ለእንብለ አጅናስ ሐ ክሹፍ 
ወሕፉስ ሐሊብ ትትሐለብ። እብ 
ድዱ፡ እለ ምን ካርጅ ለትመጽእ 
ከትተወብ ሐ ጃሙስ አው ጎባይት 
ለእንብለ ሐ ሐሊብ ህዬ፡ ምስለ 
ናይ ዐድነ ሐ ዶል ነአትጃግረ፡ 
ሐሊበ ቅዙር ወረቂቅ ቱ። እብ 
ዓመት ለበዝሐ ጽበጡ ምን 86-88 
ምእታይት፡ ማይ ዲብ ገብእ፡ ምን 
12-14 ምእታይት ህዬ ለቅዛኣቱ 
ወለዳሱመቱ ገብእ። ምናተ፡ ክመ 
በዲር እንቤሉ፡ ቅያስ ወጽበጥ 
ሐሊብ እብ ለትፈናተ ዐዋምል 
ለልተምተም ክም ቱ ረኤነ። 

 

               ልተላሌ...               ልተላሌ...

እት ኤረትርየ ቅያስ 27 አልፍ ረአስ ምነ እብ ዘበናይ ወሽብህ ዘበናይ 
አግቡይ ለትተወብ ሐ ጃሙስ ህሌት። እሊ ወራት ሐርስ፡ እት ዐድነ ተእሪክ 
ረዪም ወከልፍየት ምንመ ቡ፡ ክምሰለ ልትሐዜ እግል ልትጠወር ኢቀድረ። ክም 
ሰበብ እግል ልትሀደግ ለቀድር ዐዋምል ብዞሕ ምንማ ቱ፡ ለዐበ ላኪን፡ ጅንስለ 
ሐ፡ ነብረ ወአግቡይ ሙነት፡ ክምሰልሁመ ኢራትዐት እዳረት ወኢረኪብ ደዋ 
ቱ። እብሊ ህዬ፡ ለሀለ ዐደድለ ሐ ወለትትሐለቡ ሐሊብ ዶል ልትመጣወር 
ለልአተግኔዕ ኢኮን። ለአግደ መሐልከ ናይ እሊ ህዬ፡ ሕዴ ዐለፍ ወሰዐር ሰኒ 
እግል ንዋይ ክም ቱ ልትቀየም። እሊ እበ ከስስ፡ አሰይድ መድሃኔ ተስፋይ፡ 
እት ውዛረት ሐርስ፡ መስኡል ውሕደት ዐማር ሐሊብ ለትዳለ ክቱብ እግል 
ዮም አወላይ ክፋሉ እሊ ተሌ ቱ፡ ቅራኤት በኪተት፦

ሕዱግ ስሌማን
ሸባብሸባብ

ሃኒባል በለጾምነጃት ዑስማን

መጃል ፈን ዓመተን ወእብ ፍንቱይ 
ተምሲል ዲብ ወቅት ንዳል መጦር 
ስላሕ ጽዋር ምናድሊን  እንዴ ገአ፡ 
እግል ክሉ ሸባብ ኤረትርየ እብ 
ፍቲ ወጠን ወመትሰባል፡ ለአናደለ 
ወአምጸኦት ሕርየት ለሰርገላ 
ቱ።  እብ  ሸባብ ማሌ ዲብ 
አምጽኦት ሕርየት ወአተረዶት 
ውሕደት ወእብ ሸባብ ዮም ዲብ 
ዐማር ወጠን ወዐቂብ ስያደተ 
ዐቢ ዶር ለአገዴ ለሀለ ፍቱይ 
መጃልቱ። ልእከቱ ህዬ እብ ሰሓቅ፡ 
አትዐጋብ ወሐምዴ ለሓልፍ። ምን 
ወቅት ሕርየት አስክ ዮም ሸቁይ 
ለሀለ ተማሲል ክሉ፡ ተእሪክነ፡ 
ወጠንየትነ፡ ውሕደትነ፡ መትሰባልነ፡ 
ሐጠርነ፡ ፈራሰትነ፡ ዓዳትነ ወቅየም 
ምጅተማዕነ ለሸሬሕ፡ ወሸባብ ዮም 
ምን ሸባብ ማሌ ሚ ክም ከስበው 
ለአክድ እግልነ።

ምን አምዕል ሕርየት አስክ እለ 
ሃድል-ዮም አሰር ዋልዴኖም፡ ሐዎም 
ወሐዋቶም እንዴ ጸብጠው ዲብ 
መጃል ፈን ወእብ ፍንቱይ ዲብ 
ተምሲል ዐባይ መርሐለት ባጽሓም 
ለህለው ሸባብ ሰኒ ብዝሓም ቶም። 
ህቶም ለዲብ ንዳል ለዐለ ቅየም 
ምናድሊን እንዴ ኢበዴ ክመ ዐለየ 
ነስእዉ ወጠዉሩ ህለው። 

ከዲብ እለ ናይ ዮም ሰፍሐት 
ሸባብ ምነ ፍሬ ሕርየት ላቶም 
ሸባብ፡ መመስል ሻብ ሃኒባል 
በለጾም፡ ዲብ መጀለት መንእሰይ 
ዋዲሀ ለዐለ ምቃበለት እንዴ 
ጨመምነ እዱሉያመ ህሌነ። ሃኒ፡ 
ዲብ መጃል ተምሲል፡ ክም ኬትባይ 
ወመመቅረሓይ መሰልሰላት ምን 
ወቅት እት ወቅት እብ መቅደረቱ 
ዲብ ልትጠውር ልትረኤ ለሀለ 
መመስል ቱ። ‘ኢንቪቴሽን’፡ 
‘ደላዪ ነብሱ’፡ ‘ማሪታዊ’ ወብዕዳት 
መሰልሰላት ወአምር ክቱብ እብ 
አትመቃርሖት ዐባይ ቅቡልየት 
ለረክበ መመስል ቱ። 
ዲብ ሰነት 1992 እት ደበዚቶ- 

አስመረ ለትወለደ ሃኒ በለጾም፡ ናይ 
አወላይት ወምግባይት ደረጀት 
ድራሰቱ እት መድረሰት አዱሊስ 
ወናይ ካልኣይት ደረጀት ዲብ 
መድረሰት ኢሳቅ ተወልደመድህን 
ክም አትመመ፡ ዲብ 25 ደውረት 
ክድመት ወጠን ሳወ እንዴ ትከረ 
ናይ 12 ፈስል ድራሰቱ ወተድሪብ 
ክድመት ወጠኑ አትመመ። እት 
ሰነት 2017 ህዬ መድረሰት ስማፕ 
እብ ፍኑን ትያትሮ  እብ ዲፕሎመ 
ትደሐረ። ከምስሉ ለገአት 
መቃበለት እለ ተ’ሌ ተ፡ ቅራአት 
በኪተት፦  

ሰኣል፡ አንበቶትከ እት አምር ሰኣል፡ አንበቶትከ እት አምር 
ክቱብ ከአፎ መስል ዐለ እግል ክቱብ ከአፎ መስል ዐለ እግል 
ትዳግም አግልነ።ትዳግም አግልነ።
በሊስ፡ ደረሳይ ሓምሳይ ወሳድሳይ 

ፈስል ዲብ ህሌኮ ቱ። ዲበ ወቅት 
ለሀይ ዲብ ስቅለት መንዴረት 
ወብዕድ ሓጃት ዋቂ ዐልኮ፡ እብ 

መደርሲንዬ እትሐሬ ወደለ እለ 
ልብሉኒ እወዴ። ዲብ ወራታት 
ፈን አምዕል ሕርየት ክም እሻርክ 
ወዱኒ። ለመትላማድ ዲብ 
መድረሰት በርካቱ ለዐለ፡ ወእበ 
እሉ አርኤኮ ወቀይ ሜርሓይ 
ብሎክ ገአኮ፡ ወሐቆ እሊመ ዲብ 
ናይ አጠዕሚቶ ኮሜዲታት እደግም 
ዐልኮ። 

ሐቆ እሊ ምስል እስታዝ 
ዐብዱ እንዴ ገአኮ ዲብ ክታበት 
ወአትመቃርሖት እግል እሻርክ 
አስተብዴኮ ወመጥመጦር እሊመ 
ምስል ሸባብ ምዴርየት ቅብለት 
ምፍጋር ጸሓይ ነፈር ቀይሒት 
ዕንቦበ እንዴ ገአኮ እሻርክ ዐልኮ። 
ዲቡመ ናይ ክርን፡ ሐረከት፡ ስስዒት፡ 
ርያደት ወብዕድ ተእሂላት ነስአኮ፡ 
ወእሊ እግልዬ ዐባይ ሰዳይት ገአ 
እግልዬ።

ዲብ ሰነት 2003 እብ ፈናን 
ኤፍሬም ካሕሳይ (ወዲ ዃዳ) 
‘ሜሎዲ ናይ’ቲ ምሼት’ ለአርእሰ 
ፊልም ዲበ እግል እሻርክ ክም 
ትሰአልክዉ በክት ሀቤኒ። እባዬ 
ክም መመስል ሸቄኮ ወዐቢ ተጃርብ 
ረከብኮ ምነ። 8ይ ፈስል ለበጽሐኮ 
እቱ ወቅት፡ ዲብ ውዛረት ተዕሊም 
አቅሊም ምግብ መርሑም መምህር 
ንጉሰ መእከሌ ለትትመረሕ 
ፍርቀት ዐለት። ዲበ አቴኮ ወክም 
መመስል ወመሰሰዓይ እንዴ ገአኮ 
እሸቄ ዐልኮ። ለፍርቀት ህዬ፡ ክም 
ከረ ክፍሉ ዳኘው፡ ሕሩይ ዳንኤል 
ወብዕዳም ትከምክም ለዐለት። 
ምስል እለ ፍርቀት ዲብ ለትፈናተ 
አካናት፡ መዳይን ወኩልያት እንዴ 
ጌስነ ነአርኤ ዐልነ።
ለአግደ ንቅጠት ተቅዪር ለገአ 

እግልዬ ህዬ፡ ምስል አወል ስዒድ 
መትከምካምዬ ቱ። እተ ናይ አወል 
አፍላም እት ናይ በርሀት ወክርን 
እሸቄ ዐልኮ። እተ ለአትመቃሬሕ 
እቱ ወቅት ህዬ፡ ክም ምታብዕ አው 
መመቅረሓይ ናየ ሽቅል እንዴ 
ገአኮ እሸቄ ዐልኮ። እተ ፍርቀት 
ለዐለው ዐባዪ ፈናኔን ወለዘይድ 
እተ አወል ስዒድ ለአትመቃርሕ 
እቱ ለዐለ ወቅት እብ ፍዕል ለተለ 
ተጃርብ ረከብኮ።

ሰኣል፡ እት ፈን ከአፎ ጊስከ እግል ሰኣል፡ እት ፈን ከአፎ ጊስከ እግል 
ትሽረሕ እግልነ፧ትሽረሕ እግልነ፧
በሊስ፡ ክምለ እለ እቤ ደረሳይ 

ሓምሳይ ወሳድስ ፈስል ዲብ አነ 
አንበትኮ። ዲብ ቀደም ክሎም 
ደረሰ፡ ናይ ከረ ባራክዮ ‘ወያኔና 
ብጊሓቱ ዱባይ አትዩ’፡ ናይ 
እስታዝ ሰለሞን ገብረእግዚኣብሄር 
ናይ ህግየ ወሐረከት እደግም 
ዐልኮ። ዲብ ሐንቴ መምህር ዐብዱ 
እንዴ ገአኮ ናይ መድረሰትነ 
ድራማታት ኬትባይ ወሙክርጅ 
እንዴ ገአኮ ሸቄኮ። መጥመጦር 
እሊመ፡ ዲብ መሕበር ወጠን ሸባብ 
ወደረሰ ኤረትርየ ዲብ ቀይሒት 
ዕንቦባ እንዴ ገአኮ እሻርክ ዐልኮ። 

ዲቡ ናይ ክርን፡ ሐረከት፡ ስስዒት፡ 
ሲርከስ ወኮርሳት ብዕድ ናስእ 
ዐልኮ። እሊ ህዬ እግልዬ አሳስ 
ትሩድ ለገአ እግልዬ ቱ።

ሰኣል፡ ዲብ ፊልም ‘ማጨሎ’ ሰኣል፡ ዲብ ፊልም ‘ማጨሎ’ 
ሹሩክ እንተ፡ ከእብ ክሱሱ ገሌ ሹሩክ እንተ፡ ከእብ ክሱሱ ገሌ 
ወቴልከነ ሰኒ ዐለ፧  ወቴልከነ ሰኒ ዐለ፧  
በሊስ፡ ማጨሎ እግልዬ ለዐበ 

ተቅዪር ሐያት ለአርኤኮ እቱ ወለ 
ደረስኮ ምኑ ዐለ። እት ተምሲል 
እግል ኢደዩ ለወጅበኒ ተጃርብ 
ለኣመርኮ ምኑ ፍልም ቱ። 
ወለልአትዐጅብ፡ ፊልም ማጨሎ 
ዲብ ቡርኪናፋሶ ‘ጃእዘት ሶቲጉ’ 
ለረክባ ቱ። ለመናሰበት ህዬ ምን 
ቅያስ ወለዐል ለሔሰት ምናሰበት 
እግል ኢበለ እቀድር። ናይ ሰልፍ 
ሰፈርዬ እብ ግብአቱ ህዬ ርዮሕ አነ 
ወፍሬ ናይ ሽቅልዬ ረከብኮ። 

ሰኣል፡ መስኡልየት ኦሮ ፈናን ሚ ሰኣል፡ መስኡልየት ኦሮ ፈናን ሚ 
ተ፧ ተ፧ 
በሊስ፡ ፈናን መሐብራይ ገቢሉ 

ቱ፡ እግል ምጅተማዕ ለከስስ ምን 
አወሉ እግል ልፈርጉ ወለአንተብህ 
ዲቡ ለወጅብ ነፈር ቱ እብል። 
አነ ህዬ ሕልምዬ ክምለ አፍላም 
ሆሊዉድ እት ዐድነ ወእዲነ 
ለልትረኤ ሀለ፡ አፍላም ኤረትርየ 
ዲብ ኩለ ዐለም እግል ልብጸሕ 
ወሕሽሞታት ምጅተማዕነ ብዕድ 
ገባይል እግል ለኣምሩ እብ ንየት 
እግል እሽቄ ቱ።

ሰኣል፡ ክም መደርሲንከ ሰኣል፡ ክም መደርሲንከ 
ለትርእዮም ፈናኔን እስዎም ቶም፧ ለትርእዮም ፈናኔን እስዎም ቶም፧ 
በሊስ፡ ለገብአ ነፈር ዕዉት  እግልዬ 

መደርስዬ ቱ። ክም መሰል እንዴ 
ገአው ለእርእዮም ህዬ፡ ኬትባይ 
ወባሕስ ተእሪክ አለምሰገድ ተስፋይ 
ለትወቀለት ሕሽመት ሀይቡ። 
ኬትባይ የማኔ ሀይሌ አሽቃሉ መረ 
እፈትዩ። ዶክቶር ክብረኣብ ፍሬ 
ዲበ እሉ ዳግም ቅሰስ እፈትዩ። 

ዲብ አፍላ’መ ኢስያስ ጸጋይ፡ 
መምህር ኤፍሬም ካሕሳይ (ወዲ 
ዃዳ)፡ ወ ፈናን አወል ስዒድ ክም 
መዐልሚንዬ ሕሽመት ወጅቦም 
ወእትሎም ናይ አዜ አግማም’መ 
ብዝሓም ህለው።

ለሔሰት ሸቅለቼ ለእብላመ ‘ደላዪ 
ነብሱ’ ለትብል መሰልሰል ተ። ዲበ 
ፊልም ዳንኤል ለትብል ጠቢዐት 
ናስእ ዐልኮ።  ዲብ ንትላመድ 
ህዬ ‘ሳሴ’ ለትብል ጠቢዐት ረከብነ 
ወትግባእ ትባህለ፡ እምበል እሊመ  
ፈናን ተአምራት ዮሃንስ (ማሕተ) 
መስኡልየት ናይ ሽቅል እግል 
እርፈዕ ጠለብ ቀደመ ዲብዬ፡ አነ 
ሰልፍ እምተሓን ክቡድ እንዴ ገብአ 
ትሰመዔኒ ሐር ምን ሐሰብኮ እቱ 
ላኪን  እብ ሕሽመት ከበትኮሁ።

ሰኣል፡ ‘ሳሴ’ ለትብል ጠቢዐትከ ሰኣል፡ ‘ሳሴ’ ለትብል ጠቢዐትከ 
ከአፎ ተ፧ከአፎ ተ፧
በሊስ፡  ለትፈናተ ጅንስ ጠባዬዕ 

ቱ ለእጸብጥ። እበ ኦሮት እትጃህ 
ግሁፍ ወፈታይ ነፍሱ፡ እምበል 
እግል ነፍሱ እግል ብዕድ 
ለኢለሐስብ ቱ፡ አናመ ልትፈሀመኒ 
ዐለ። መልህያምዬ ወአዳምዬ እበ 
እለ ጻብጥ ዐልኮ ጠቢዐት ለሐርቆ 
ዶል እርእዮም፡ ለጠቢዐት አክል 
አዪ መአበይ ክምተ ልትፈሀመኒ 
ዐለ። ምነ ደለ ዲብ ገበይ ተሀደፌኒ 
መጸአንኒ ለዐለ አትዐገቦት እግለ 
ጠቢዐት ዝያድ ክም አብየ ወዴኒ። 
እብ ብዕድ እንክር ሀዬ ርሒምቱ 
ለዐለ። 
ለፍልም ለታበዐት ሐቴ ሕት፡ 

ምዕል ሐቴ ዲብ ቤተ ዐዝመተኒ፡ 
ወምስል እ’መ አትራከበተኒ። ‘ሳሴ’ 
ለልትበሀል እብ ብዝሕት ጠቢዐቱ 
እግልዬ ለመሰል ሕፉን፡  እግል 
እሙ አገረ ለለሐጸብ እግለ፡ እኩይ 
ለትገበአየ አዋልድ አንሳት አስክ 
ቤተን ለአበጸሐን ለዐለ ሸሂድ ወል 
ክም ዐለ እግለ አሰአለተኒ። ሳሴመ’ 

እብ ገሌ እትጀሃቱ እሊ ለመስል 
ጠባዪዕ ዐለ እግሉ፡ ክም ልትፈቴ 
ወልትረሐም ወዴ። እሊ ለመስል 
ረድ ፍዕል እርኤ ዲብ ህሌኮ፡ እግል 
ጠቢዐት ሳሴ አምጸአኮሀ እብል።

ሰኣል፡ ቄርኣይ እንተ፧ አክል አዪ ሰኣል፡ ቄርኣይ እንተ፧ አክል አዪ 
ቄርኣይ እንተ፧ቄርኣይ እንተ፧
በሊስ፡ ላዝም፡ እብ ቃኑን ምህነቼ  

ቄርኣይ እግል እግበእ ብዬ፡ ቅርአት  
አክትበት ህዬ ምህነቼ ለትትጠወር 
እቡ አስሉብቱ። ፈናን ለእለ ይአምር 
እግል ለኣምር እግል ለኣምር  እግል 
ልቅራእ ሌጠ ህሌት እሉ። አማንተ 
ለናይ ቅራአት ለመድነ ሕሙድ 
ኢኮን ሸበህ ለለአስፍ ቱ እብል 
ላኪን ሙጅተመዕ እግል ትወጅህ 
እግል ተኣኣምር ብከ ወአምር ምን 
ቅርአት ልትኬለል።
ቅራአት አክትበት ክም ለመድ 

እግል ንጽበጡ ወዲብ ሙናሰባት 
ሀድያት እክትበት ምን ነሀይብ 
ፈዛዐትነ ወአምርነ ዝያድ ወወሰከ። 
ሰበት እሊ ምን ቅራአት ኢንሕመቅ 
እብል። እግል ዎሮ ዶክተር ዲብ 
መድሐራቱ እግልሚ አረቂ 
እንረፌዕ እቱ፡ አፎ እብ አክትበት 
ይእንመጸኦ። እብ ክታብ ዶል 
እንመጽኡ ዲብ አምሩ አምር 
እንወስኩ ህሌነ በህለት ቱ። 

ሰኣል፡ ምነ ብዙሕ ለፈርሐከ ሰኣል፡ ምነ ብዙሕ ለፈርሐከ 
ወለ ገሄከ ዲበ ሙናሰበት ሚተ፧ ወለ ገሄከ ዲበ ሙናሰበት ሚተ፧ 
እግል ትብጽሑ ተሐዜ ለዐልከ እግል ትብጽሑ ተሐዜ ለዐልከ 
ወለኢበጸሐካሁ ሚ ሀለ፧ወለኢበጸሐካሁ ሚ ሀለ፧
በሊስ፡ ለፈርሐኮ ዲበ፡ ዲብ ስማፕ 

እብ ቲያትሪካል አርት ለትደሐርኮ 
ዲበ መናሰበት ተ። ወለ ገሄኮ ዲበ 
አምዕል ለስዒድ አንዋር ትረሕመ 
እታተ። እተ እግል ትብጽሑ 
ተሐዜ ለዐልከ ለልብል ህዬ፡ ለእሉ 
ሐዜ ዐልኮ ለዐበ በጽሐኮሁ እብል 
ላኪን አስክ እለ ዲብ ጅህድ 
ህሌኮ። አምበል ፈንመ በዐል 
ምህነት ቃኑን እግል እግባእ ንየት 
ዐለት እግልዬ ወኢትረሰዐኮሀ ዲብ 
ልብዬ ለህለት ሸንሀት ተ ። አዳም 
ለእለ ልትሐለም እግል ልብጻሕ 
ሰበት ቀድር እላመ እግል እብጸሐ 
ሰእየት ብዬ። 

እት ደንጎበ፡ ኩሉ ወድ አዳም፡ 
ለእሉ ለአምር ወቀድር ሐቆ ሸቀ 
ለራቴዕ ሀደፍ ሰበት ልትሰርገል፡ 
ክል ዎሮ ዲብ ምህነቱ እግል 
ልተረድ እትፋኔ። ምህነት ቀላል 
ኢኮን፡ ነፈር እብ ንየቱ እበ እለ 
መልክ ምህነት ዶል ሸቄ ዝያድ 
ለአደምዕ። ለለአደምዕ ፍገሪት 
ሹቅሉ ትሰኒ። ከእግል ሸባብ እብ 
ምህነትነ ኢንትሃየን እብሎም፡ ምነ 
እለ ኣማም ህሌነ ሽቅለት አው 
ምህነት እግል ንምሸግ ወሐር 
እግል ነአቅብል አለብነ እት 
እብል  እትፋነዮም።፡ አነ እትሃጌ 
ዲቡ ለህሌኮ መጃል ፈን ሰበት ቱ 
ወህቱ ብዞሕ ቅራአት ወክታበት 
ሰበት ለሐዜ አምበል ሕላሌ እግል 
ንክተብ ወንቅራእ ክም ብነ እግል 
ክሎም እብለ ምህነት ለሕሱራም 
ፊናዬ ሓልፍ እቶም።

ግርመት ጠቢዐትነ ለበልል ምክያጃት ምን መትነፍዖት ንትሰለም

መትጋረሚ መ ምክያጃት 
(cosmotics) ክፍለት ናይ 
አምዕላይት መንበሮነ ጋብእ ሀለ። 
ጭገር ወብዕድ ገሮብ ለነሐጽብ 
እቡ ሻምቦታት፡ ለትትፈናተ 
አንዋዕ ሳቡን፡ ጭገር እግል 
ኢልትዓቀድ ወእግል ልሕመል 
ለንትነፈዕ እቡ አንዋዕ ክሬማት፡ 
መዕጁን መ ሳቡን አንጃብ 
(toothpaste)፡ ሸሙት ቀርበት 
(lotion)፡ ዕጥር፡ ምን ደፍረት 
እግል ንቅዴ ለንትነፈዕ እቡ 
ዲኦደራንት ክሉ እሊ ምስል 
ምክያጃት (cosmotics) ቱ 
ለልትረተብ።

እት ምክያጃት ለልትረተብ እት ምክያጃት ለልትረተብ 
መቅይሒ አው መጸዕደዪ መቅይሒ አው መጸዕደዪ 
ቀርበት ፈርያት ሚቱ፧ቀርበት ፈርያት ሚቱ፧

ቀርበት ለለአቀይሕ መ 
ለለአጸዕዴ ምክያጃት፡ ገኖበትነ 
ሕብር ጸሊም ክም ለሀሌ እለ 
ለወዴ ሜላኒን ለልትበሀል ሸይ 
ለሰኔዕ ሜላኖሳይትስ ለልትበሀል 
ሴላት ለልዐጥል አውመ ለቀትል 
ከሚካል ለብእቱ ፈርያት 
ቱ።  እሊ ሴላት ሐቆ ትደመረ 
ለቀርበት ጠቢዒ ለይገብአ ቄሕ 
ለሀሌ እለ ወለመትነፈዐትገጽ 

ለበርሀ ለለአተምስል ከሚካላት 
ቱ። እሊ መስል ፍገሪት ሻፍገት 
ክም ለአመጽእ እትለ ፈርያት 
ለልትለሰግ ናይ ደዓያት ስወር 
ለብእቱ ክም ከረ ሜርኩሪ(ቤዘቅ)፡ 
ገሌመ እብ ሕክምነ ሌጠ 
ለልትአዘዝ ሃይድሮኩኖን 
ስቴሮይድስ ለብእቱ ሰኒ 
መብቅያይ ፈርያት ቱ። እሊ 
መስል ምክያጃት እት ቀርበትነ 
ሌተ እንዴ ኢገብእ እግል ክሉ 

ገሮብነ ለለአዜ ፈርያት ቱ።

ቀርበት እግል ለአቅይሕ ቀርበት እግል ለአቅይሕ 
መለአብርህ ከሚካላት መለአብርህ ከሚካላት 
ለልሐድገ ኣለ ሚተ፧ለልሐድገ ኣለ ሚተ፧

እተ መቅይሒ ቀርበት ለሀለ 
ክም ሜርኩሪ ለመስል መዓድን 
ስሙም ወክም ሃይድሮኩኖን 
ወስቴሮይድ ለመስል ሆርሞናት 
ክም ረቃቀት ወየባሰት ቀርበት፡ 
ሕካክ፡ ደረን፡ ሐሳስየት ድቅብት፡ 
ክምሰልሁመ ዓም ኢነጎት 
ቀርበት ሰብብ።  ምን ቀርበትመ 
እንዴ ሐልፈ ደማር ገሌ ክተፍ 
(ቲሹታት)፡ ደማር ከላዊ፡ ከብደት፡ 
ደማር እት ስርዐት ዓሳብ፡ መሻክል 
እት ስርዐት ፍሬ ወብዕድ እግል 
ልሰብብ እትነ ቀድር። መደት 
ረያም እንወድዩ ሐቆ ገብአነ 
ሀዬ ብቆት ሰረጣን(መንሱራታት) 
እግል ለአዚድ ቀድር።     

ሕርያንነ እብ ፈዛዐት ሕርያንነ እብ ፈዛዐት 
ነኣምርነኣምር

ጭገር ወብዕድ ገሮብ ለነሐጽብ 
እቡ ሻምቦታት፡ ለትትፈናተ 
አንዋዕ ሳቡን፡ ጭገር እግል 
ኢልትዓቀድ ወእግል ልሕመል 

ለንትነፈዕ እቡ አንዋዕ ክሬማት፡ 
መዕጁን መ ሳቡን አንጃብ 
(toothpaste)፡ ሸሙት ቀርበት 
(lotion)፡ ዕጥር፡ ምን ደፍረት 
እግል ንቅዴ ለንትነፈዕ እቡ 
ዲኦደራንት ሚክያጃት (cos-
metics) ቀደም መትነፍዖትነ 
እብ አማን ለአትሐዜናቱ፧ እንዴ 
እንቤ ነፍስነ ንትሰአል ወንሕሰብ። 
እግል ንትነፈዕ ሐቆ እንቀርር፡ 
ምን ልውሕድ ለንትነፈዕ እቡ 

ለሀሌነ ፈርያት ስሜቱ፡ እትሚ 
ክም ልውዕል- መንፈዐቱ፡ 
ለወድቅ እተ ዕለት፡ ምን ሚ ክም 
ትሰነዐ፡ ገበይ መትነፍዖቱ፡ ከአፎ 
ልትአከብ(ልትከሬ)፡ ወለሰንዐቱ 
መአሰሰት እግል ነኣምር ብነ።  

ደማነት ለብእተ ገበይ ደማነት ለብእተ ገበይ 

መትነፈዕ ምክያጃት መትነፈዕ ምክያጃት  
ክም ሻምፖ፡ ኮንድሽነር፡ 

ሸሙት ቀርበት (lotion); 
ሓባር ጭገር ለበድል ከሚካላት/
ስብቀት፡ ዲኦዶራንት ወለመስሉ 
ብዙሕ ኬሚካላይ ጽበጥ ብእቱ። 
ሰበት እሊ ዶል ንትነፈዕ እቡ ሰኒ 
እግል ንደገግ ብነ። ምነ እተ ቤቱ 
ክቱብ ለሀለ መምሬሕ ወኬን 
እግል ንትነፈዕ እቡ አለብነ።  
ተቅዪር ሻፍግ እንዴ ነሐዜ ገሌ 
ምክያጃት ምስል ብዕድ ምን 
ሐባበሮት ንትሐፈዝ። ለንትነፈዕ 
እቡ ምክያጃት ጽሩይ፡ እት 
ደማን ለብእተ ምእካብ ለልትከሬ 
እግል ልግበእ ቡ። እት ከናፍርነ 
ወዕንታትነ ለእንወድዩ ምክያጃት 
ናይነ ሌጠ ንትነፈዕ። ናይነ 
ኢነሀብ ወናይ ጸርነ ኢንትወሐስ። 
እት ገጽነ ለእንወድዩ ምክያጃት 
ቀደም እት ገጽነ እግለ ቀርበትነ 
ከአፎ ክም ናስበ እግል ንድሌ 
ሰልፍ እት ግምቦ እዴነ ንጀርቡ።  

ምክያጃት ምነ ወድቅ እተ 
ዕለት ወሐር ኢንትነፈዕ እቡ። 
ክምሰልሁመ እት ሕብር፡ ጼነ 
አው ሸክል ገሌ ተቅዪር ሐቆ 
ረኤነ አጊዳይ ንብጠር ምኑ። 

ምክያጃት ዲብ ንትነፈዕ ምክያጃት ዲብ ንትነፈዕ 
ለልትረኤነ ለገብአ ተቅዪር ለልትረኤነ ለገብአ ተቅዪር 
ልብ ንክሬ እቱልብ ንክሬ እቱ

መትጋረሚ ፈርያት እት 
ንትነፈዕ ሕካክ፡ ቄሕ ወነሻፍ 
ቀርበት፡ ሕባጥ፡ ፍጠቅ፡ ኢንቡር 
ንቃጥ ጸሊም ዲብ ቀርበት፡ 

ምክያጃት (cosmotics) ሚቱ፧

ወብዕድ ንቡር ለኢኮን አሻይር 
ዶል እንረኤ ምን መትነፈዕ እንዴ 
በጠርነ አጊድ ሰዳየት ወሐብሬ 

ናይ ክልቀት ግርመትነ ናይ ክልቀት ግርመትነ 
ንሓፍዝ እተንሓፍዝ እተ

እንዴ ገረምከ ወቀለምከ እግል 
ትትረሔ ሓዚ ንቡር ቱ። ላኪን 
እብ ዐውል ዓፍየትከ እግል 
ልግበእ አለቡ። እንገርም ሀሌነ 
ዲብ እንብል እት ገሮብነ ደማር 
ዳይም እግል ነአጅሬ አለብነ። 

ምክያጃት ንትንፈዕ ዲብ ሀሌነ 
እብ አምር ካፊ እግል ኒደዩ 
ብነ። መሳኒትነ አው መሻቂትነ 
ወወደዉ ወሰነ ዲቦም እንዴ እንቤ 
እግል ንትነፈዕ አለብነ። አውመ 
ነቲጀት ሰኔት ብእቱ እንዴ 

ትበሀለ እትለ መሐበሪ ክቱብ 
ሰበት ትለሰገ ሌጠ እት መትነፈዕ 
እግል ንትባደር አለብነ። ዓፍየትነ 
ወናይ ጠቢዐት ግርመትነ እት 
ብቆት ለካሬ ምክያጃት ምን 
መትነፈዕ ንትደገግ።

ቀርበትነ ሓለት ከርስነ 
ለልትረኤ ዲበ ምራየትናተ። 
ለትመዛዘነት ነብረ መትመዋን፡ 
ማይ ወፌሻይ ካፊ ስትየት፡ ንዝም 
ሐረከት ገሮብ ውድየት፡ ነፍስ 
ስካብ ካፊ ሂበት፡ ቀርበትነ ዑፊት፡ 

ላምዐት ወሓምለት እግል ትግበእ 
ሰኒ ሴድያይ ቱ። ናይ ክልቀት 
ግርመትነ በዲል ለአለበ ጠቢዐት 
ለሀበተናተ ዝሕረትነ ተ።

ዔማት፦ ፋርማሲቲካይ መሕበር ዔማት፦ ፋርማሲቲካይ መሕበር 
ኤረትርየኤረትርየ

ፍንቱይፍንቱይ ከልሹም መሐመድ

መሐመድ ዳፍለ

ተረት ወኣሳር መድረሰት ሰውረት
መድረሰት ሰውረት ዶል 

ልትበሀል፡ እግለ እት ለትፈናተ ክም 
ዜሮ፡ ጭልሕንቴ፡ ዐሬርብ ወብዕድ 
መሳክብ ተአደርስ ወትረቤ ለዐለት 
መድረሰት፡ እበ ካልእ እንክር ህዬ፡ 
ኩሉ ወራታት ምህሮ ጀብሀት 
ሸዕብየት እት ከልፍየት፡ ግረ ከጥ 
አባይ ወሱዳን ትዋሌ ወትጠውር 
ለዐለት ጀሀት፡ በሀለት ፈሬዕ 
ተዕሊም ጀ.ሸ. ለትወክል ስሜት 
ተ።

እተ ሰሚናር ዶክተር ቴሮስ፡ 
ለፋይሐት መዕነት መድረሰት 
ሰውረት፡ በሀለት ፍገሪት ወተእሲር 
ናይለ ጀብሀት ሸዕብየት እት 
ተዕሊም ለወዴቱ ካድም ውቁል 
ለወዴሕ በሐስ ቀደመ። ዶል 
መድረሰት ሰውረት በይኑ እንዴ 
ኢገብእ፡ ምስለ ጀ.ሸ. ምስል ብዕድ 
አጅህዘተ፡ ክመ ናይ መድረሰት 
ሰውረት ለልትማሰል ወራታት 
እንዴ አትመሳነ ቀደመዩ። ከምነ 
አግደ ዶር ወኣሳር መድረሰት 
ሰውረት ዲብ መደት ንዳል፡

ሀ. ረበዮት ወአድረሶት አጀኒት፦ ሀ. ረበዮት ወአድረሶት አጀኒት፦ 
መድረሰት ሰውረት በይነ፡ 15 

አልፍ ለገብኦ አጀኒት ዓቤት 
ወአድረሰት። ቀደም እንስሓብ 
ስትራተጂ፡ እት ድዋራት ብዞሕ 
ወአስክመ ዲብ ከረን ወደቀምሐሬ 
ለዐለው ኣላፍ ደረሰ ምህሮ ክም 
ረክቦ ገብአ። እት ለትፈናተ 
መዳይን መዐሳክር ላጅኢን ሱዳን 
ነብሮ ለዐለው ኤረትርዪን አጀኒት 
ቅያስ ዐስር ሰነት ለገብእ ወክድ 
ምህሮ ረክበው።

እት ግረ ከጥ አባይ መጥመጦር 
ፊራሮ አብደዮት ቅዌት፡ እት 
ኩሉ ሕሩር አራዲ ለዐለው 
ኣላፍ አጀኒት እግል ሰማን ሰነት 
ክድመት ተዕሊም ረክበው። እለ 
ወራት ተዕሊም እስትሽሃድ ናይ 
ብዝሓም ዐባዪ ወነኣይሽ መደርሲን 
ለጠልበት ዐለት። 

ለ. ሰተቶት ወጠንያይ ንዛም ለ. ሰተቶት ወጠንያይ ንዛም 
ስያሰት ተዕሊም፦ስያሰት ተዕሊም፦

ለስያሰት ተንዚም፡ መስተቅበል 
ረዪም ለአንጸረት ወምህሮ እት 
ኩለ ወጠን ክም ለአማድድ 
ለሀደፈ ዐለት። ክልኤ ለዐባዪ 
ተከዪለ ስያሰት ህዬ፡ አስረቶት 
ቅዌት ወአሳስያይ ምህሮ ላዝም 
ወእምበል ድፍዕየት ለልብላ ተን። 
እብሊ ህዬ ጀብሀት ሸዕብየት ምስለ 
መደት ለሀ ለገይስ ወጠለባትለ 
ወክድ ለሀይ ለልአታምም ንዛም 
ተዕሊም በኔት።

ዐላይም ንዛም ተዕሊም ጀብሀት 
ሸዕብየት እት መደት ንዳል ህዬ 
እሊ መስል ቱ፦

i)	 ወጠንያይ ሀደፍ ወጽበጥ 
ለቡ መንሀጅ፡ በሀለት ምን 
ለገአ ቀይድ እስትዕማር ሕር 
ላቱ ናይ አጀኒት፡ ዐባዪ፡ ናይ 
ቴክኒክ ወምህነት፡ ክምሰልሁመ 
ናይ ሙሲቀት ወአምር ክቱብ 

አሰይድ ጴጥሮስ ሃይሌማርያም

ዘህባይ ኢዮቤል መትአንባት መድረሰት ሰውረት (ዝክረት 50 ሰነት) ለወዴሕ ሰሚናር ዲብ ዮም 19 
ሰብተምበር፡ እት ቃዐት ኤክስፖ እብ መስኡል ቅስም ጠወሮት መቅደረት አዳም ዲብ ውዛረት ተዕሊምአሰይድ 
ጴጥሮስ ሀይሌማርያም ህዩብ ዐለ። እትሊ ሰሚናር ለዐለ ጽበጥ፡ ዶር ወኣሳር መድረሰት ሰውረት ቀደም ወሐቆ 
ሕርየት ለልብል እት ገብእ፡ ጀብሀት ሸዕብየት መድረሰት ሰውረት እግል ተአስስ ለአትሐዛበ ናይ ረዪም ሀደፍ 
ሩእየት ለከስስ፡ ለቀደም ሕርየት ሸነኩ፡ ረበዮት ወአድረሶት አጀኒት፡ ሰተቶት ወጠንያይ ንዛም ተዕሊም፡ አስበቆት 
ወጠንየት፡ ጠወሮት ቅድረት አዳም እት ተንዚም ጀብሀት ሸዕብየት፡ አደቃብ ናይ ዓዳት ወእጅትማዕየት ሰውረት 
ለልብል፡ ለናይ ሐቆ ሕርየት ሸነክ ህዬ፡ አደቃብ አጅህዘት ሕኩመት ወጀብሀት፡ አሰሶት ወጠንያይ ንዛም ተዕሊም 
ሐዲስ ወአስበቆት ወጠንያይ መዕነውያት ወመትሰባል ለከምክም ዐለ፡ ቅራአት በኪተት፦

ወጠንያይ መናህጅ አዳሌት ወዲብ 
መዓሉ አውዐለት።

• መሰለን፡ ለናይ አጀኒት 
መንሀጅ ተዕሊም ንዙም፡ ለአጀኒት 
ወጠኖም ክም ለአምሮ ወፈቱ 
ለልአትናይት

• ምስል ኩለን ቆምያትነ 
ወዐዋዲሀን ለልአትኣምር

• እጅትማዕያይ ቅየም 
ወሕሽሞታት ገቢልነ እንዴ ፈረገ፡ 
ለደረሰ እቡ ክም ነሽኦ ለልአመርቤ

• ደረሰ ሰውርያይ አፍካር 
ወአደብ እግል ል’ተለው ሀይኦቶም

• ተዕሊም እብ ህግየ እም ሂበት። 
እለ ፍክረት እለ ዲበ መደት ለሀ 
ህዬ፡ ምነ ደሀባይ አፍካር ተንዚም 
ወዲብ ጠጠውር ሰውረት ወዱለት 
ለዋለ ዐውቴ ትትዐ’ለብ።

• አግቡይ አድረሶት፡ ምነ 
መደርስ ለሰይጥር ዲቡ፡ እት ደረሰ 
ለልአሻርክ በሰር መትዐዳዩ። 

-	 እሊ ተጠውር እሊ፡ 
ለትፈናተ አክትበት አግቡይ 
አድረሶት እንዴ ቀርአከ፡ እብ 
ፍንቱይ ህዬ አግቡይ ምህሮ 
ጭቁጥ ገባይል - ‘Pedagogy of 
the Opressed’ ለልብል ክታብ 
ናይ ፓውሎ ፍሬሬ ክምሰልሁመ 
እብ ጅህድ ናይ ሑዳም ምን 
ድወል ካርጅ ሜዳን እንዴ አተው 
ተጃርቦም ወአፍካሮም ለሀበው 
ዳርሳም

- ገበይ ጽብጠትለ አጀኒት ህዬ፡ 
ኩሉ ረአሰ ሽንርብ ጀዘ ለትነክር 
እት ገብእ፡ አጀኒት እብ ፍቲ፡ እብ 
ሰብር፡ መፋሀመት ወምክር ክም 
ለዐቤ እግል ልግበእ ለልብል

- ገበይ ተቅዪም ምህሮመ፡ እብ 
ትሉሉይ ለገብእ፡ ክምሰልሁመ 
እግለ ሐምቀው ደረሰ ሰዳይት 

እት ተሀይብ፡ እበ 
ትትቀደር መጦር 
ስናቶም ክም ልሂርሮ 
መትጻጋም።

ii)	መንሀጅ ምህሮ ii)	መንሀጅ ምህሮ 
ዐባዪ፦ዐባዪ፦

- ዐባዪ 
ምን ተጃርቦም 
ለአከእለለዉ አምር 
ወቅድራት እት ሕሳብ 
ለልኣቴ

- እት አብደዮት 
ቅዌት ለልአተርግዝ

- እብ ህግየ እም 
ለልትሀየብ

- ምን አወላይ አስክ ሳልሳይ 
ፈስል ለልሄርር

- እት ረአሱመ፡ ደረሰ ምህሮ 
ዐባዪ እት ሽቅሎም ወአምዕላይት 
መንበረቶም ለሰድዮት ገሌ 
ቅድሮታት ወአፍካር ሐዲስ (ክም 
ዓፍየት፡ ነዳፈት፡ ሐርስ) ክም ከስቦ 
ለሰዴ ክም ዐለ፡

iii)	 መንሀጅ ቴክኒክ ወድሩስ iii)	 መንሀጅ ቴክኒክ ወድሩስ 
ምህነት፦ምህነት፦

- ደረሰ እምበል ድሩስ አካዳሚ፡ 
ገሌ ምህናት ክም ነጃረት፡ ሕዳደት፡ 
መትነፈዕ ከህረበት ወብዕድ እግል 
ልትዐለሞ ለሀደፉ ዐለ

- እብ ፈድል እሊ ወፈድለ 
እት ወክድ ዕርፍ እት ለትፈናተ 
አቅሳም ጀብሀት ሸዕብየት ከሱቡ 
ለዐለው እብ ፍዕል ለተለ ተእሂል፡ 
ብዝሓም ደረሰ መድረሰት ሰውረት 
ለትፈናተ ምህናት ረክበው። 

iv)	 መናህጅ ሙሲቀት iv)	 መናህጅ ሙሲቀት 
ወአምር-ክቱብ፦ወአምር-ክቱብ፦

- ብዝሓም ደረሰ መድረሰት 
ሰውረት ዘበናይት ሙሲቀት እብ 
ኖተ ወኣላት ክም መልከው

- ፍርቀት ሲምፎንየ ክም 
ተአሰሰት

- እት ዴሽ ወብዕድ አቅሳም 
እግለ ዐለው መዋጥኒን ድሩስ 
ሙሲቀት ክም ተሀየበ

- ፍርቀት ዓዳት ቀይሒት 
ዕምቦበ መድረሰት ሰውረት 
እት ደረሰ፡ መናድሊን ወሸዐብ 
አትፋዝዖት ውጁህ ክም ወዴት

- ምህሮ አምር-ክቱብ ክም 
ክፋል ናይ መንሀጅ ንዙም ተዕሊም 
ልትነሰእ ክም ዐለ

- ብዝሓም ፈናኔን ወአሽቃል 
አምር ክቱብ ብዞሕ ክም ፈሬ ክም 
ገአ

2. ተእሂል መደርሲን2. ተእሂል መደርሲን
- በቃዐት አግቡይ አድረሶት 

ለይዐለት እሎም፡ ክምሰልሁመ 
እት ሽቅል ክስኣም እግለ ዐለው 
መደርሲን ለትፈናተ ድሩስ 

ልትሀየቦም ክም ዐለ

3. ተርቲብ ወጠወሮት አግቡይ 3. ተርቲብ ወጠወሮት አግቡይ 
ክታበት ሀገጊት ኤረትርየ ክታበት ሀገጊት ኤረትርየ 

- ሕሩፍ ክታበት (script) 
ለይዐለ እለን ቆምያትነ፡ እት ሕሩፍ 
ላቲን ለአተንከበ አግቡይ ክታበት 
እቡ ሐቴከ ናየ ክቱብ ክም ለሀሌ 
እለን መትጻጋም

- እሊ ህዬ፡ እግል ናይ ዓዳት 
ወእጅትማዕየት ተጠውር ቆምያትነ 
ዐባይ ንቅጠት ተሕዊል ክም ዐለ

ሐ/ አስበቆት ወጠንየትሐ/ አስበቆት ወጠንየት

-	 ለእብ ወሲለት ምህሮ 
ወመጥመጦረ ልትሀየብ ለዐለ 
አትፋዝዖት፡ እት አስበቆት 
ወጠንየት ሐዞት ዐባይ ዐለት እሉ።

	 እብ ፈድለ ምን 
አክትበቶም፡ መደርሲኖም 
ወመረብየቶም ከሱቡ ለዐለው 
ምህሮ፡ ክምሰልሁመ ፈድለ እት 
ባካቶም ለዐለ ሰውርያይ ቅየም፡ 
ደረሰ መድረሰት ሰውረት ትርድት 
እማነት ወጠንየት ወፍቲ ወጠን 
እግል ለሀልየ እሎም ገአ

	 ለዲብ ደረሰ መድረሰት 
ሰውረት ለሰብቀት ወጠንየት 
ድቅብ፡ ምን ብዕድ እግል ትተረድ 
ለወደ አግደ ጋራት ህዬ፡ ናይ 
ቆምያት፡ ደያነት ወጆግራፍያይ 
መካሪት አርዶም እበ ኢከስስ፡ እተ 
መድረሰት ክም አንፋር ሐቴ ጼወ፡ 
ክም አክልሕድ ሐቅ ወዋጅብ 
ለቦም መዋጥኒን ናይ ሐቴ ዱለት 
እት እንቶም ምስል ምን ዐበው 
ቱ።

	 አግደ ተኣምርተ ናይ እሊ 
ትሩድ አፍካር ወጠንየት ወሽዑር 
ህዬ፡ ለዲብ ደረሰ መድረሰት 
ሰውረት ዲመ ትትረኤ ለዐለት 
ዲብ ዴሽ እማሚ እግል ትትወዘዕ 
መትሸ’ነህ ወዋጠኖት ተ።

	 እሊ ወጠንያይ መንፈስ 
እሊ፡ እተ ዲብ ብዕድ ሕሩር አራዲ 
ወሱዳን ክሱት ለዐለ መዳርስ 
ሰውረት ደርሶ ለዐለው ደረሳመ 

ልዒ ወሳብቅ ዐለ

	 ተዕሊም እግል ኖሱ፡ እብ 
ፍንቱይ ህዬ ምን ጀሀል እግል 
ትትባለሕ፡ እት አስበቆት ወጠንየት 
ተረት ዛይደት ቡ። ሰበቡ ምን 
ጀሀል መትባሖት፡ ምን ጽልመት 
እት በርሀት አወልዋል ሰበት 
ገአ። እብሊ ህዬ ተዕሊም፡ ሸዐብ 
እት ዎሮ ወጠንያይ ሀደፍ ክም 
ልትፈረር ወብቅዕት ወጠንያይት 
ፈዛዐት ክም ረክብ ለትወዴ አግደ 
ወሲለት እት እንቱ ትረከበ።

ኣድም አብሐሪሽ

ወጠንያይ ብድረ ሰዐይ እት አድብር ገብአወጠንያይ ብድረ ሰዐይ እት አድብር ገብአ
ወጠንያይ ጅግረ ሰዐይ አድብር፡ 

ለሐልፈት ሰንበት ዐባይ 4 ኦክቶበር 
እት ድዋራት ግሌዕ እብ ውላድ 
ወአዋልድ ገብአ።  

እለ ናይ ክል-ሖል ወእግል 
13ይት ኢነተ ትገብእ ለሌት 

ጅግረ ሰዐይ፡ አዋልድ ዲብ ሰማን 
ኪሎምትር ወውላድ ህዬ 10 
ኪሎምትር እተ ትጃገረው። 

13 አዋልድ አትሌታት እተ 
ወደያሁ ሰዐይ፡ አትሌት ናዲ 
ደንደን ናይ ውዛረት ድፈዕ 

ስምረት መርሃዊ፡ ሰማን ኪሎምትር 
እብ 40 ደቂቀት ወ46 ካልኢት 
እንዴ አትመመት፡ ሻምፕዮን 
ኤረትርየ ሰነት 2026 ነስአት። 
ቅሳነት ተወልዴ ብርሃን ምን 
አቅሊም ምግብ፡ ናጽነት አማንኤል 
ምን አቅሊም ግብለት ህዬ 2ይት 
ወ3ይት እት ለአትየ፡ ደርብ ሕድ 
13 አልፍ፡ ሰማን አልፍ ወሐምስ 
አልፍ ጀዋእዝ ረክበየ። 

ፍዮሪ ገብሬሂወት ወኣርያም 
ሐዲሽ ምን አቅሊም ምግብ፡ 
ወቅሳነት ተስፋልደት ምን አቅሊም 
ግብለት ህዬ፡ ምን ራብዓይ አስክ 
ሳድስ ተርቲብ ለጸብጠያ ተን። ሰለስ 
ምን አትሌታቱ ምስለ ለሔሰው ስስ 
ለኣተ አቅሊም ምግብ፡ እብ ደረጀት 
ፈሪቅ ‘ሀርመ ወጠንያይ ሰዐይ 
አድብር ናይ አዋልድ’ ገብአ። 

 እብ ዐደድ 49 ለዐለው ውላድ 
አትሌታት እተ ወደወ ጅግረ ሰዐይ 
አድብር፡ አትሌት አቅሊም ግብለት 
ተክሌሀይማኖት ብርሃን፡ እግለ 
ጅግረ እብ 41ደ፡ ወ10ካልኢት 
እት ለአተምመ፡ እክሊል ሻምፕዮም 
ሰነት ዮም ዓመት እንዴ ትሰርገ፡ 
13 አልፍ ነቅፈ ነስአ። 

አትሌት አቅሊም ግብለት መጎስ 
ሹማይ 2ይ እንዴ አተ፡ ሰማን እልፍ 
ነቅፈ ወአትሌት አቅሊም ምግብ 
ዮስፍ ኣድም፡ 3ይት ደረጀት 
እንዴ ትረተበ ሐምስ አልፍ ነቅፈ 
ተሀየበ። አትሌት አቅሊም ግብለት 
አስመሮም ሹማይ፡ ጽጋብ ታደሰሴ 
ወምሕረትኣብ አማንኤል ህዬ፡ 
አስክ ሳድሳይ ተርቲብ ዔረው። 
አርበዕ ምን አትሌታቱ ምስል 
ለሔሰው ስስ ለአተው እሉ አቅሊም 
ግብለት ህዬ፡ እብ ደረጀት ፍረቅ፡ 
ሀርመ ፍረቅ ውላድ እንዴ ገብአ 
ተዐወተ።

አቅሊም ምግብ፡ ብድረ አቅሊም ምግብ፡ ብድረ 
ዐጀላት መዳሊት እግል ዐጀላት መዳሊት እግል 

ካስ ደዋር ወዴካስ ደዋር ወዴ

እግል መዳሊት ካስ ደዋር እንዴ አቀደመ ለገብእ ጅግረ ዐጀላት፡ 
እት ዮም 4 ኦክቶበር እት ባካት ሸርከት ተእሚናት አወላይት 
መርሐለቱ ወደ።

ዲብ 60 ኪሎምትር ለትባደረው ሽክል መትጃግረት፡ ናሄር አክሊሉ 
ምን ፈሪቅ አሰር፡ 43.8 ኪሎምትር እት ሳዐት ዲብ ልትፌተት፡ እብ 
1ሳዐት፡20ደቂቀት ወ2ካልኢት አወላይ አተ ምኖም።  

ሙሴ አብረሃም ምን ፈሪቅ ትጽቢት፡ ሲዶን ከሰቴ ምን አድማስ፡ 
እሰይ ተስፋዝጊ ወነስረላህ ዐብደልረዛቅ ክልኢቶም ምን ናዲ ደንደን፡ 
ወዮነዳብ ሚክኤል ምን ኤ.ቢ.ኤን ህዬ፡ ምን ካልኣይ አስክ 6ይ 
ተርቲብ ለሀለ ደረጃት ለጸብጠው ቶም። 

ምግባያም መትባድረት ሽባንመ፡ 98.1 ኪሎምትር መሳፈት ዲበ 
ትጃገረው። ነፈር ፈሪቅ ዐጀላት አስቤኮ ሴም አፍወርቂ፡ እብ ግምብየ 
(ቮላተ) እግል መትጃግራዩ ምን ናዲ ኤሪቴል አራም ፍጹም እንዴ 
አጅገረ፡ እብ 2ሳ፡11ደ፡ወ18ካልኢት ተዐወተ። እተ መትባድረት እብ 
ተቅዪም 44.8 ኪሎምትር እት ሳዐት ከይዶ ዲበ ለዐለው ጅግረ፡ ነቢ 
ሳምኤል ምን ትጽቢት፡ እዮቤድ ኤፍሬም ምን ደንደን፡ ዮቤል ተስፉ 
እብ ብሕተ፡ ሜሮን ኢሳቅ ምን ናዲ ገዛባንዳ ወሰናይ ተከስቴ እብ 
ብሕተ አስክ ሳድስ ተርቲብ ዔረው።

ምስል እሊ ዲቪዝዮን ጅግራሀን ለወድየ አዋልድ፡ እት 88.2 
ኪሎምትር መሳፈት ትጃገረየ። ዲብ ሳዐት 37 ኪሎምትር እት ከይደ 
እብ 2ሳዐት፡24ደቂቀት ወ14ካልኢት ለአትመመያሀ ጅግረ ህዬ፡ 
መትጃግራይት አራግ ብርክቲ ፍስሃዬ እብ ቮላተ ተዐወተት ዲበ።

ሮምና ግዑሽ ምን ናዲ ደንደን፡ ሲዶን ሀብቶም ምን ናዲ ሰራይር 
ሳዋ፡ ወሄርሜላ ሳይሞን ምን ናዲ ግብለት፡ ሲልቫና ወልደሚካኤል 
ምን ናዲ ትጽቢት ወራሄል ዑቅባይ ምን ናዲ አራግ ደርበ አስክ 
ሳድስ ትረት ጸብጠየ። 
 
ሸባብ ምንተሐት 23 ሰነት ዓምር ውላድ ህዬ፡ 140.6 ኪሎምትር 

እተ ትባደረው። ትልህየ፡ እብ ህጁማት ብዞሕ መጃሜዕ እት ቀይመ 
ወልትፈንጠረ ውዕላት እንዴ ዐለየ ህዬ፡ መትባድራይ ናዲ ሰምበል 
ሜሮን ምስግና፡ እብ በቃዐት ውቅል አወላይ አብሀዘ። 

ኬቨን ተክሌማርያም ምን አስቤኮ፡ ሄርሞን ኢሳቅ ምን ኤሪቴል፡ 
ኤፍሬም ዘርእጋብር ወንፍታሌም ኤፍሬም ምን ደንደን ወዮሴፍ 
ምስግና እብ ብሕቶቱ፡ እተ 44.4 ኪሎምትር እት ሳዐት እት ከይዶ 
እብ 3ሳዐት፡8ደቂቀት ወ58 ካልኢት ለአክለሰወ ጅግረ፡ ምን ካልኣይ 
አስክ ሳድሳይ ለአተው ዲባ ቶም።

እለ ጅግረ እለ፡ ለትመጽእ ሰንበት-ዐባይ 10 ኦክቶበር ናይ ኣክር 
ካልኣይት መርሐለተ እግል ቲዴ ክምሰል ቱመ እሙር ሀለ።

አቅሳም እዳረት ውዛረት ድፈዕ ጅግራታቱ ለአተላሌአቅሳም እዳረት ውዛረት ድፈዕ ጅግራታቱ ለአተላሌ

አቅሳም እዳረት ውዛረት ድፈዕ፡ 
ማሌ-ለሀ አትኒን እት ቮሊቦል 
ናይ ክልኢቱ ውላድ ወአዋልድ 
ትልህያታት፡ ወእብ ኩረት እግር ህዬ 
አዋልድ ናይ ካልኣይት መርሐለት 
ጅግራታቱ ወደ።

እብ ቮሊቦል አዋልድ፡ ፈሪቅ 
አባሐ’ኒ እግል ዒታሮ፡ ወሳቡር 
እግል አራግ 2-0 እት ቀልባሀን፡ 
መትፈርጀት ለረይሐ ወመጃገረት 
ውጅህት ለትረኤት እቱ ትልህያታት 
ህዬ፡ አበሐኒ እግል ሳቡር ወሐሊበት 
እግል ሂምቦል 3-2 ለቀልበው ዲቡ 
ጅግራታት ዐለ።  

ለሔሰት መተልህያይት፡ ሉልያ ተክሌለሔሰት መተልህያይት፡ ሉልያ ተክሌ
ለሔሰ መተልህያይ፡ ፋንኤል ብርሃኔለሔሰ መተልህያይ፡ ፋንኤል ብርሃኔ

እት ኮበሪት እግር አዋልድ 
ካልኣይት መርሐለት፡ ፈሪቅ ሐሊበት 
እግለ ብዞሕ ዲብ ዋጥን ለኢሰልጠዩ 
ፈሪቅ ሳቡር፡ ሰላም ተክኤ እበ ኣቴቱ 
እለን ጎል 1-0 ቀልበያሀን። ጃእዘት 
ለሔሰት መተልህያይት ህዬ ሉልየ 
ተክሌ ምን ፈሪቅ ሐሊበት ነስአተ። 

ለተሌት ትልህየ፡ እግለ አወላይት 
መርሐለት እብ ሜርሒት ወብዝሔ 
አግዋል ለትዐደዩ ፈሪቅ ዋልታ 
ምስል ዒታሮ ትዋጅሀ ዲበ። ኩረት 
ሐን መራቀበተን ዋድያት ለአምሰየ 
ፈሪቅ ዋልታ ግረ ዕርፍ እተ ተለ 2ይ 
ሾት፡ እበ ፈዳቢት መተልህያይተን 
ዳናይት ፍጹም ክልኦት ጎል ወፍዮሪ 
ዑቅባሚካኤል እበ ወሰከቱ ኦሮ ጎል 
3-0 ተዐወተየ ዲበን። ዐደድለ ሰጀለቱ 
አግዋል 12 ጋብእ እለ ለሀለ ዳናይት 
ፍጹም ህዬ ለሔሰት መተልህያይት 
ነስአት። 

ውላድመ ትልህያታት አወላይት 
መርሐለት እት ኮበሪት እግር 
ወደው። እሰልፍ ፍረቅ ሳቡር ወአራግ 
ተልሀው። ትልህየ ሰኔት ለአርኡ 
ለዐለው መተልህየት ሳቡር፡ እት 

6ይት ደቂቀት እብ ፋንኤል ብርሃኔ 
ጎል ሻፍግ ረክበው። ዳንኤል ክብሮም 
ወብርሃኔ መሓሪ እበ ኣተዉ፡ ወናይ 
አራግ ሻም ገብሬመስቀል እት ጎል 
ኖሱ እበ ለኣተዩ ህዬ 4-1 ቀልበው። 
ለሔሰ መተልህያይ ህዬ ፋንኤል 
ብርሃኔ ናይ ሳቡር ነስአ።

ጅምዐት እተ ገአ ትልህያታት 
ኮበሪት እግር ውላድመ፡ አባሐኒ 1-0 
እት ቀልቦ፡ ሐሊበት ወአራግ ህዬ 1-1 
ትፈናተው።

 ብርክቲ ፍስሃዬ፡ ዲብ ከጥ ዐውቴ ዶል በጽሐት  ብርክቲ ፍስሃዬ፡ ዲብ ከጥ ዐውቴ ዶል በጽሐት 

መናፍዕት አድረሶት እብ ህግየ እምእትሊ ናይ ዮም ዐሙድ ምህሮ 
ወዐቦት ህግየ፡ እሰልፍ መናፍዕት 
አድረሶት እብ ህግየ እም እብ 
ዓመት እግል ንርኤ ቱ። ሐቆሁ 
ህዬ እግል እሊ ለለአሰብት 
ፍገሪት ናይ ለትፈናተ ድራሳት 
እግል ንቀድም ቱ። 

ህግየ እም እግለ ጅነ ዐቦት ዐቅል 
ወምህሮ ጠውር እግሉ። እሊ 
በሀለት እሰልፍ ለጅነ ለትሐባለከ 
መፋሂም አጊድ እግል ልፍሀሙ 
ወልፍቀዱ ትሰዴ። ሰበቡ ህዬ 
ለመፋሂም ለጀዲድ ምስለ 
ለለአምሩ ከሊማት ሰበት ቃርኑ 
አጊድ ልፍህሙ ወኢልትረስዑ። 
ካልኣይት መንፈዐተ እት ዐቦት 
ዐቅል ወምህሮ ህዬ፡ አተላላይ 
ናይለ ምን አምዕል ተውሊደቱ 
እንዴ አምበተ ለኣመረዩ አምር 
ተ። እሊ አሳስ እሊ እብ ህግየ 
እሙ ሰበት ገብአ እት መድረሰት 
እብ ህግየ እሙ ደርስ ዲብ ሀለ 
እት ረአስ እሊ አሳስ ትሩድ እሊ 
ሰበት በኔ ረአስ ቀደም ገይስ 
ወአምሩ ልትወቀል። 

አድረሶት እብ ህግየ እም 
ናይ መትሰምዖት ወሕፍዘት 
ዓዳት መናፍዕትመ ቡ። እሰልፍ 
አጀኒት እበ ለለአሙረ ህግየ 
ዶል ደርሶ ምን ክጅል ወፈርሀት 
እንዴ ተሐረረው እተ ድራሰት 
እብ ነሻጥ ሻርኮ። እሊ ህዬ 
ደማን እት ኖስ ጠውር እቶም። 
ካልኣይት መንፈዐተ ህዬ አጀኒት 
እብ ህግየ እሞም ዶል ደርሶ 
እት ፍንጌ ቤት ወመድረሰት 
ለሀለ ፈርግ ጨብብ። ዋልዴኖም 
ለልትሃገወ ህግየ ዲብ ልትሃገው 
እት ቤት ክምሰለ ህለው ሰበት 
ልትሰምዖም መድረሰት ቤቶም 
ወድወ። እት ረአስ እሊ 
እት መድረሰት ህግየ፡ ዓዳት 
ወሰዋልፍ መዐያሆም ሰበት ደርሶ 
እት ሕፍዘት ዓዳት ሸዐቦም ዶር 
ዐባይ ተሀሌ እግሎም። እሊ እብ 
ክእነ ለደርሰ ጅነ ክምሰል ዐበ 
እግል ዐቦት ህግያሁ ወሕፍዘት 
ዓዳቱ ወሰዋልፉ ከድም ወለህግየ 
ተዐቤ ወትትጠወር። 

ሳልሳይት መንፈዐተ ህዬ 
ህግየ ካልኣይት እግል ልትዐለም 
ትሰዴ። እት ለትፈናተ እንክራት 
ዓለም ለገብአ ድራሳት ለእብ 
ህግየ እሞም አስክ ሓምሳይ 
አው ሱሳይ ፈስል ለደርሰው 
አጀኒት ምስለ ምን ሰልፎም እበ 
ህግየ ጸሮም (ካልኣይት ህግየ) 
ለደርሰው አጀኒት ዶል ልትጃገሮ 
ለሔሰ አምር ካልኣይት ህግየ 
ክም ረክበው ለአመርዴ። ሰበቡ 

ህዬ ካልኣይት ህግየ እብ አሳስ 
ናይለ እት አወላይት ህግያነ ለሀለ 
እግልነ አምር ቱ ለንትዐለመ። 
እሊ ለተሌ እት ለትፈናተየ 
ድወል ለገብአ ድራሳት እግል 
እለ አማን እለ ለለአመርዴ ቱ። 

1. ኤርትርየ፦1. ኤርትርየ፦ እት ሰነት 
1995 ነጀሕ አድረሶት እብ 
ህግየ እም ለጌመመት ድራሰት 
ለእብ ህግየ እሞም ደርሶ ለዐለው 
ደረሰ ምነ እብ ህግየ እሞም 
ለኢገአየ ሀገጊ ትግርኛ ወዐረቢ 
ደርሶ ለዐለው ደረሰ ምን አወላይ 
አስክ ራብዓይ ፈስል ለትወቀለ 
ናይ ሐሊፍ በክት ረክበው። 

2. ሄይቲ፦ 2. ሄይቲ፦ ሄይቲ እት ግብለት 
አሜሪከ ለትትረከብ ዱለት ተ። 
ለበዜሕ ሸዐበ ምን ለትፈናተየ 
ሀገጊት ከሊማት ወሰዋስው እንዴ 
ነስአት ለትአሰሰት ህግየ ክሪዮል 
ልትሃጌ። ለድራሰት እብ ክልኤ 
ህግየ ለደርሶ ክልኦት ሐሽምት 
ደረሰ ትአትጃግር። ለሐሽም 
ለዎሮ ምን ሰልፉ እብ ህግየ 
ፈረንሰ ደርስ ዐለ። ለሐሽም 
ለካልኣይ ላኪን ምን አወላይ 
አስክ ራብዓይ ፈስል እብ ህግየ 
እሞም ላተ ክሪዮል እት ደርሶ 
ህግየ ፈረንሰ ክም ሐቴ ዐይነት 
ምህሮ ደሩሰ ዐለው። እት ደንጎበ 
ራብዓይ ፈስል ዎሮ ጅንስ 
እምትሓን ህግየ ፈረንሰ እግል 
ክልኢቶም ሐሽምት ተሀየበ። 
ለእብ ህግየ እሞም ደርሶ 
ለዐለው ወለ እብ ህግየ ፈረንሰ 
ምን ሰልፎም ለአምበተው ናይ 
ህግየ ፈረንሰ አምሮም አክል-
ሕድ መጽአ።

3.	 ናይጄርየ፦3.	 ናይጄርየ፦ ዲብ 
ናይጄርየ ለገብአት ድራሰት ምን 
1ይ-3ይ ፈስል እብ ህግየ እሞም 
ላተ ዩሮበ ለደርሰው ወምን 1ይ-
6ይ እብ ህግየ እሞም ላተ ዩሮበ 
ለደርሰው ደረሰ ትአትጃግር። 
እት ደንጎበ 6ይ ፈስል ክልኢቶም 
ሐሽምት እምትሓን ህግየ 
እንግሊዚ ክም ነስአው፡ ለአስክ 
6ይ ፈስል እብ ህግየ እሞም 
ለደርሰው ደረሰ እት አምር 
እንግሊዚ ምነ አስክ 3ይ ፈስል 
ሌጠ እብ ህግየ እሞም እንዴ 

ደርሰው ሐቆሁ እብ እንግሊዚ 
ደርሶ ለዐለው ደረሰ እት አምር 
እንግሊዚ ሐልፈዎም።
4. ፍሊፕንስ፦. ፍሊፕንስ፦ እት ፍሊፕንስ 

እት ቤቶም ህግየ እሞም ላተ 
ተጋሎግ ለልትሃገው ወእት 
ቤቶም ህግየ እሞም ላተ ተጋሎግ 
ለኢልትሃገው ደረሰ እት አምር 
ህግየ እንግሊዚ ክም ትጃገረው 
ለእት ቤቶም እብ ህግየ እሞም 
ለልትሃገው ደረሰ ለሔሰ አምር 
ህግየ እንግሊዚ አትጠወረው 
ከጸንሐው። 

5.ጓቲማላ፦5.ጓቲማላ፦ ምን 2ይ-3ይ 
ፈስል እብ ማየ ለትትበሀል 

ህግየ እሞም ዲብ ደርሶ ህግየ 
አስባንየ ክም ሐቴ ዐይነት ምህሮ 
ደርሶ ለዐለው ደረሰ ምስለ ምን 
ሰልፎም እብ ህግየ አስባንየ ደርሶ 
ለዐለው አጀኒት እት አምር ህግየ 
አስባንየ ክም ትጃገረው፡ ለአስክ 
ሳልሳይ ፈስል እብ ህግየ እሞም 
ደርሶ ለዐለው ደረሰ እግለ ምን 
ሰልፎም እብ ህግየ አስባንየ ደርሶ 
ለዐለው ደረሰ ሐልፈዎም። 

6.አሜሪከ፦6.አሜሪከ፦ ዲብ አሜሪከ 
ለአስልዪን ውላድ አሜሪከ 
ለልትሃገወ ናቫሆ ለትትበሀል 
ህግየ ህሌት። ለድራሰት ክልኦት 
ሐሽም ደረሰ አትጃገረት። 
ለሐሽም ለኦሮ ምን አወላይ 
ፈስል እብ ህግየ እንግሊዚ ደርስ 
ዐለ። ለካልኣይ ሐሽም ላኪን 
አወላይት መርሐለት ምህሮ እብ 
ህግየ እሞም (ናቫሆ) ዲብ ደርሶ 
እንግሊዚመ ደሩሰ ዐለው። እት 
ደንጎበ አወላይት መርሐለት 
ክም አትጃገረዎም፡ ለእብ ህግየ 
እሞም ደርሶ ለዐለው ዲብ 
እንግሊዚ ወዲብ ኩሉ ዐይናት 
ምህሮ እግለ ምን ሰልፎም እብ 
እንግሊዚ ደርሶ ለዐለው ደረሰ 
በድረዎም።

እምበል እሊመ፡ እት ደነግብ 
1980ታት ቶማስ ወ ኮልዬር 
ለልትበሀሎ ምኤምረት ተርብየት 
ላቶም ውላድ አሜሪከ እት 3 
በራምጅ አድረሶት እብ ህግየ 
እም ደርሶ ለዐለው 142,000 
ደረሳይ ምን 1ይ-12 ፈስል በጽሖ 
አሰሮም እት ገብኦ ደርሰዎም። 
ለእተ አወላይ በርናምጅ ደርሶ 
ለዐለው ሐሽም ደረሰ ኩሉ 
አጅናስ ምህሮ እብ ካልኣይት 
ህግያሆም ላተ እንግሊዚ ዲብ 
ደርሶ ዲብ አምዕል ሐድ ሐቴ 
ሳዐት ለገብእ እብ ህግየ እሞም 
ሰዳይት ትገብእ እግሎም ዐለት። 
ለእተ ካልኣይ በርናምጅ ደርሶ 
ለዐለው ምን 1ይ-3ይ እብ ህግየ 

እሞም እንዴ ደርሶ ዐለው ምን 
ራብዓይ ፈስል ወለዐል እብ 
ህግየ እንግሊዚ ሌጠ ደርሶ 
ዐለው። እተ ሳልሳይ በርናምጅ 
ደርሶ ለዐለው ደረሰ ህዬ፡ ምን 
1ይ-5ይ አው 6ይ እብ ህግየ 
እሞም እንዴ ደርሰው ሐቆሁ 
ዲብ እንግሊዚ ልትዐደው 
ዐለው። 

ለረክበወ ፍገሪት ህዬ፡ ለምን 
ሰልፎም እብ ህግየ እንግሊዚ 
ዲብ ደርሶ ናይ ሐቴ ሳዐት 
ሰዳይት ሌጠ እብ ህግየ እም 
ትገብእ እግሎም ለዐለው ደረሰ 
40% ምኖም 12 ፈልስ እንዴ 
ኢለአተሞ ምን መድረሰት 
ፈግረው። ለምን 1ይ-3ይ እብ 
ህግየ እሞም ለደርሰው ህዬ 

ተአምሮ ማሚ?ተአምሮ ማሚ?
1.	 አጀኒት እተ ናይ ሰልፍ 6 ሰነት ምን ዕምሮም፡ አሳስያይ ቀዋኒን 

ክርን፡ ሰዋስው ወከሊማት ህግያሆም ለአምሮ። ምን 8,000-12,000 
ከሊመት ለአምሮ።

2.	 ምን 6-12 ሰነት እተ ሀለ ዕምሮም ቅድረት አምሮም እንዴ 
ወቀለው እት አምዕል ሐድ 12 ከሊመት ለአምሮ። 

3.	 ውላድ 20 ሰነት ዶል በጽሖ ሐድ 70,000 ከሊመት ለአምሮ።

ዲበ ትትሐዜ ደረጀት ነጀሕ 
ትጸገዐው (ቀርበወ)። ለአስክ 
ሓምሳይ አው ሱሳይ እብ ህግየ 
እሞም ለደርሰው ህዬ፡ ምነ 
ትትሐዜ ደረጀት ነጀሕ ወለዐል 
ነጅሐው። እሊ ነጀሕ እሊ ዲብ 
ህግየ ሌጠ እንዴ ኢገብእ ዲብ 
ኩሉ ዐይናት ምህሮ ቱ።

እት ደንጎበ ምነ ድራሰቶም 
ለረክበዉ መከምከሚ፡ ደረሳይ 
እብ ካልኣይት ህግየ እግል 
ልድረስ ገብአ ምንገብእ ምን 
5-7 ሰነት እግለ ካልኣይት ህግየ 
እግል ልድረሰ ክም ለአትሐዜ፡ 
ወእተ ናይ ሰልፍ 6 ሰኔታት 
ድራሰት እብ ህግየ እሙ 
ለኢደርሰ ጅነ እተ ትትሐዜ 
ደረጀት ነጀሕ ክም ኢበጽሕ 
አመርደው።

ሰኣላት ተክተት ከሊማትሰኣላት ተክተት ከሊማት

